
 اهـــــداء

 په پراخه روسيه پاس د الوتكې نه نظر كړم

 د وطن په نيت به كډه راپه سر كړم

 

 پردى ملكهورته وبه وايم ورك شه 

 زه مې خوږ افغانستان ته نن سفر كړم

 

خپل جګړې ځپلي او ځورېدلي هېواد ګران افغانستان او ټولو هغو بې وطنه مساپرو ته، چې وطن ته د تلو هيله د زړه 

 .په وينه په خپلو زړونو كې ژوندۍ ساتي

 

 خالد خيال څپه كښ بارګامي

 مننه

 

و ليكوالانو او خوږ ژبو شاعرانو د تسليت او غم شريكۍ له پيغامونو څخه د د ټول افغان ويب پاڼې د درنو او قدرمن

زړه له كومي مننه كوم او كور ودانى ورته وايم او د ژوند په هر ډګر كې ورته د لوى خداى)ج( له دربار څخه د 

 .برياليتوبونو هيله كوم

كروړ "بارګامي" او ذبيح الله الماس  او همدارنګه د ښاغلو هر يو عباد الرحمان ښاد "بارګامي"، محمد شعيب

 ."بارګامي" څخه هم د زړه له تله مننه، چې د كتاب په چاپولو كې يې زما سره هر اړخيزه مرسته او ملاتړ كړى دى

 

 په پښتنه مينه او درنښت

 ب­ ز. هيله

1­ 3­ 2005 

 زما خبرې، زما نظر

چې هر افغان يې د ژوند په ورشو كې د خوار در په ديكې په هېواد كې څه دپاسه شل كلن ناورين داسې كانې وكړې، 

 .حالاتو سره مخامخ كړ

د ژوند د ناهيليو په دغه پړاو كې افغانانو د وحشت په پوله د ډېر تريخ ژوند ګوټونه تر ستوني تېر كړل، نړيوالو د 

ه ملتيا هرې افغانې كورنۍ تافغانانو په اهّونو او ستړي ژوند خپله خواشيني او غمرازي وښودله، وخت د وحشت په 

 .ډېر كړيدلى او ځورېدلى ژوند ور په برخه كړ

د ژوند ددغې تيارې او كږې وږې لارې په اوږدو كې د هېواد ډېرې وتلې هستۍ د وخت د حالاتو لوګى شوې او د 

 .تاريخ ددې تور پړاو له اغېز څخه هېڅوك خوندي نه دي پاتې شوي

ټيو څخه دى، چې د كونړ د هسكو غرونو په لمن كې نړۍ ته سترګې غړولې او د خالد بارګامى يو د هغو رژېدلو غو 

يوې ډېرې روڼ اندې او شاعرې كورنۍ په غېږ كې د هېواد سره په لېونۍ مينه خپلې ټولې ستړې ستومانه شېبې او 

 :وايي د پردېسو ماښامونو په لوګو كې خپل ګودر، خپله دېره او خپله جونګړه له ياده نه ده اېستلې او

 پـــردېسۍ كې لېونى وطن پسې شوم

 د وطن خلكو نظر مې په ګرېوان كړئ

خالد بارګامي د يوې شاعرې كورنۍ زوكړې خو و، ولې د هغه استعداد او پوهه يو بل هغه جوهر دى، چې دده د 

 .شخصيت او ذهني ځواكمنتيا دپاره په زړه پورې چاپېريال برابر كړى و

 :وره بېلګه ګڼلى شودا شعر دده د ذهني تراوش غ

 د ژوند په كـــــــــــــــمه فاصله كې مې ډېر څه وليدل

 زما د زړه كيسې عــــــــــــــــــالم ته د كولو نــــــــه دي

 د خـــاطر كلى مې وران شوى په كې هېڅ هم نشته

 د فـــــــــــكر ورانې كنډوالې د جــــــــــــــــوړولو نه دي

شعر يوه اهنګينه عاطفي غوټه ده، چې د ژبې، خيال او فكر انځور پكې په پام كې نيول كېږي؛  كله چې ويل كېږي

 .نو ويلى شو دغه څلور واړه توكي د شعر د جوړښت په اډانه كې په كار وړل كېږي

ي، د خالد هم په خود اګاه او ناخود اګاه ډول دغه څلور واړه توكي د خپلو شعرونو په جوړښت كې په پام كې نيولي

چې دا دده د لوړ خداى وركړي استعداد ښه استازيتوب كوي د مفهوم او موخې په لحاظ لاندېنى شعر د هغه د 

 :لوړ استعداد ښودنه كوي

 هـــــــــــــلته د ژوندون هيله نڅا كوي

 هــــــلته انسانان ژوند په رښتيا كوي

 چـــېرته چې د سولې مرغۍ والوځي

 د بيا د ليلا كويهـــــــــــلته مينه خون

شعر وخت، ځاى او مړينه نه لري په دې مانا، چې هر چېرته وويل شي د خلكو خوښ شي، په هره زمانه كې او د 

هرې تيپې او خېل په ذهنونو كې د يوې اندېښنې لامل وګرځي پورتنى شعر هم همداسې شعر دى، چې د هر چا 

نړۍ ودانه وي، دا به ژوندى او د خلكو په خولو كې به زمزمه دپاره او د هر وخت دپاره ويل شوى دى تر څو، چې دا 

 .كېږي

د خالد په دې شعري غونډ كې يوه بله وتلې ځانګړتيا داده، چې د ابتذال له وړانګو يې ځان لرې ساتلى دى، چې دا 

ه نه دى ده لار هم د يوه ښه شعر ځانګړتيا ده، هغه )خالد( شعر په شعار كې نه دى نغښتى او د فورماليزم په بې خون

 .روان شوى، چې دده شعري قريحې يوه غوره بېلګه يې ګڼلى شو

خالد بارګامي خپل شعر د قافيې او رديف په لنډ او تنګ چاپېريال پورې نه دى تړلى د هغه شعر، چې سړى لولي؛ 

وخه چې لوړه م نو دا ورته جوتېږي، چې دا شعر، د شعر د شېبې په راتګ سره د الفاظو په باران كې ويل شوى دى،

 .او عالي مفهوم لري

 :هغه، چې د شعر په شېبه كې دا لاندېنى شعر ويلى د هغه د ارمان او هيلې ښه انځور وړاندې كوي

 د روســــــيې په سړه خاوره كې ايسار يم

 غـــــــــــــــــواړم ووينم پيتاوى د خپل لمر

 د كونړ د سيند اوبو نه يو ګوټ راكړئ

 خــــــــــــراب كړى مې مسكو اوبو ځيګر

دا يو داسې انځور دى، چې د هر افغان د هيلې او ارمان پورې ډډه لګوي او ښه شعر همداسې ځانګړتيا لري، چې د 

 .هر چا په ذهن كې كښېني او د احساس او درك بړاس ترې پورته شي

ې كاروان په لاره روان شو، چې موخه يې څرګنده خالد بارګامى د خپل عمر په ډېر تنكي پړاو كې د پردېسۍ د داس

نه وه او يوازې د ژوندي پاتې كېدو په موخه د تيارو په ګړنګونو يې په ډېر ځيركتيا قدم پورته كاوه؛ نو ځكه هغه د 

 :ماشومتوب بې پروا كليوالي ژوند ته د اروپا په رڼاګانو او ښكلا غوره والى وركوي؛ لكه، چې وايي

 ـــــــــــخونه خواږه لګيد وطن سپېره مـ

 د يورپ ښكلي مخونه دي قدغن شي

 :په پام كې نيولى او د بحر او ريتم د ورته توكو په ليكه يې د شعر ناوې سينګار كړې ده؛ لكه، چې وايي

 عــــــــــشقه لېونى دې كړمه زه هجران كې وسومه

 وصل ته مې زړه وي خو په دې ارمان كې وسومه

خو داده، چې د هغه د ډېر كم عمر سره سره هغه د شعر د هنر په لاره داسې پاخه ګامونه پورته د هيښتيا وړ خبره 

كړي دي، چې ټول مفاهيم او تركيبونه د شعر په قالب كې هم د بڼې او مضمون له نظره غوره او پر ځاى دي. دا 

 :شعر د هغه د لوړ خيال او فكر ښه انځور دى

 ړه شېرينېلوپټه له مــــــــــــخې لرې ك

 راته وخـــــــــانده په مينې مينې مينې

 د پښتو د دېوال سيوري ته به كښېنو

 سره وبه كړو خــــــبرې سپينې سپينې

خالد په رښتيا سره راتلونكي ته هيله مند و هغه د خپل كنډر كنډر او وران هېواد جوړولو ته سخت مينه وال و؛ نو 

 :ځكه يې وايي

 خو داسې اورېدلي دا رښتيا دهخـــــــــــــالده ما 

 چې هرې تورې شپې پسې راتلونكى دى سهار

ما غوښتل، چې زه هم يو شعر د هغه په ژوند ورډالۍ كړم؛ خو دا چې زما او د هغه په ژوند كتنه ونه شوه؛ نو زړه 

 .مې نه غواړي، چې په مړينې هغه ته شعر ووايم

سرشاره او بې پروا پړاو كې د هېواد د حالاتو څخه بې خبري  خالد ځوان و؛ خو د هغه احساس او درك د ځوانۍ په

نه ښودله هغه د پردېسۍ څپېړې وهلى و؛ خو د ناهيليو په توپان كې خپل هوډ او اراده ځواكمنه ساتلې؛ لكه، چې 

 :وايي

 چـــې رايادې خـــــــاطرې د خپل وطن شي

 د يورپ جـــــامې مې ځان پورې كفن شي

 پادشـــــــــــــاهي هم مزه نه كړيبـــې وطنه 

 كــــــــه په تخت د زاړه روم يا د لندن شي

كلونو څخه مې د هغه سره دده د مړينې  03ماته د خالد د سوچ او ذهن ځواك هغه وخت څرګند شو، چې وروسته د 

غه نو كه له يوې خوا د ه نه يوه مياشت مخكې په كابل كې وليدل، ماته يې د تېر ژوند د ناخوالو داستان، چې وايه؛

ددغه تريخ داستان په ويلو سره خواشينى شوم؛ نو له بلې خوا د هغه هوډ، ارادې او هغه احساس، چې يې درلود، 

دېته وهڅولم، چې كه خير وي د علي ګل پيوند او حضرت ګل بارګامي د كورنۍ نيالګى به د خپلو مشرانو ځاى 

ويې ويل، چې دا به زه په مسكو كې افغان فرهنګيانو ته وړم او هغو ته به  نيسي، زما سره يې ويدويي مركه وكړه او

يې ښايم، چې د بلې كتنې په هيله مو هغه ليدنه پاى ته ورسوله؛ خو درېغه، چې همدا زما او د خالد وروستۍ كتنه 

 .وه او بلې ناستې ته مو وار برابر نه شو

ونډه كه څه هم لوړ شعري ارزښت لري؛ خو ددې شك نشته، په پاى كې به دومره ووايم، چې د خالد دا شعري غ

 .چې نيمګړتيا ونه لري، ولې د خالد د شعر خواږه دومره زيات دي، چې نيمګړتيا په ځان كې وركوي

 .اروا دې ښاده وي او ياد دې تل زموږ په سينو كې پاتې وي

 

 داد محمد رسا

 رد خيال څپې زما په نظ

شاعر خالد خيال څپه كښ بارګامي د شعرونو ټولګه ده. شاعر، اديب او د پوره پوهې د خيال څپې د ځوانيمرګ 

خاوند خداى)ج( بخښلى خالد خيال څپه كښ، چې په ليدلو يې د هر چا په زړه كې ځاى نيوه د عمر په لحاظ كم؛ 

لېدې ه له ورايه ځخو د پوهې او لياقت كمى يې نه و. د هغه په تندي كې به د اخلاص او محبت سپينې ليكې همېش

په خپل وطن د مينتوب كيسې يې د شعر په ژبه له تنكۍ ځوانۍ څخه پيل او د مرګ تر ورځې هېرې نه كړې. 

ځوانيمرګ خيال څپه كښ د كنړ د دنګو غرونو په لمن كې په يوه روڼ انّده ادبي كورنۍ كې نړۍ ته سترګې نړولې 

ې په تنكي عمر كې د شعر او ادب په ميدان كې د ډېرو وتلو وې د كايناتو خالق ورباندې دا لورېينه كړې وه، چ

 .اديبانو او شاعرانو په كتار كې ودرېږي؛ خو د فاني نړۍ بې وخته خزان په بې صبرۍ سره دغه ښكلې غوټۍ ورژوله

 .انا لله و انا اليه راجعون

 .روح دې ښاد او ادبي ژوند دې يې د جنت په نعمتونو كې وي

 ولو سترګې پټې كړېښــكلو كډه وكړه ناز 

 بې وخته خزانه تا د ګلو سترګې پټې كړې

د خالد بارګامي د ذهني قوت او ژواك د هغه د پوهې او استعداد په برخه كې، چې هر څومره ليكل وشي په څو پاڼو 

 .كې بهم په پوره توګه ځاى نه شي

ذبات او احساسات، چې په خپل ژوند لازمه ګڼم، چې د هغه د شاعرانه انداز، د هغه د پښتو سره د لېونۍ مينې ج

يې وروسته پاتو ته د شعر په ژبه ډالۍ كړي دي تاسو ګرانو او محترمو د ادب مينه والو وروڼو او خوېندو ته د 

ځوانيمرګ سره د مينې په دود وړاندې كړم او په هغه برخه كې څه ناڅه نظر څرګند كړم، چې د هغه د خپل در 

 .كنډر وطن سره د مينې او محبت اظهار او ترجماني كويپه دره وران ويجاړ او كنډر 

خالد خيال د يورپ د رڼاګانو په ښارونو كې د خپل وطن د خړو خاورو جوړ كورونه او كوڅې، چې ده په كې خاپوړې 

كړې وې هېرې نه كړې او د خپل زړه خوږمن او درمند اوّاز يې د شعر په ژبه د خپل وطن سره د مينې جذبات 

 :؛ لكه، چې واييښكاره كوي

 چې يادې خــــــــــــــــاطرې د خپل وطن شي

 د يورپ جامې مې ځان پورې كـــــــفن شي

 بې وطنه بادشاهي هم مـــــــــــــــــزه نه كړي

 كــه په تخت د زاړه روم يا د لــــــــندن شي

كې؛ رڼاګانې د هغه په سترګو كې ور د پورتني شعر نه څرګندېږي، چې د وطن مينې په رښتيا د يورپ ښكلاګانې او 

خو د خپل وطن يادونه يې د سترګو پناه شول هغه د خپل پښتون قوم سره د پښتو او پښتونولۍ په نوم خپله مينه 

تل پخپله سينه كې ګرمه ساتله هغه د خپلې ژبې خپل كلچر او پښتني رواياتو څخه ډېر لرې د پردو په وطن كې 

يې هېره نه كړه؛ بلكې تل يې هڅه كوله، چې د نورو په زړونو كې هم پښتو ژوندۍ  ډېر كلونه تېر كړل؛ خو پښتو

وساتي هغه د پښتون قوم د سرښندنې او وياړنې د شهامت او شجاعت په اړه ډېر معلومات درلودل، چې كله د خيال 

ه يوازې وه او دا مين څپې پاڼې په پاڼې وګورو نو جوته به شي، چې د هغه د خپلې خوږې ژبې پښتو سره څومره مينه

لفظي نه وه؛ بلكې هغه په عمل كې هم دا ثابته كړې وه هغه د خپل لنډ عمر په موده كې د پښتو دپاره ډېر څه 

 :وكړل، هغه پښتو ويله، پښتو يې ستايله او پښتو يې كوله؛ لكه، چې وايي

 

 تر اوســــــــــــه لږه لار شته د منزل تر رسېدو

 لرې دي د يار تر ښكلېدولا شـــــونډې لږې 

 كه نه مــې كړلې خپله اى زما پښتنې مينې

 د ژونــــــد په لار به څنګه ږدم قدم د لوړېدو

زما په نظر د خيال په څپو كې دومره خواږه پراته دي څومره خواږه، چې د خيال څپه كښ په ژوند كې د هغه په 

دي زما د څو ماتو ګوډو تورو په ليكلو به د كتاب او  وجود كې وو. هغه خپل ټول خواږه په دغه كتاب كې پرېښي

ليكوال د ستاينې پوره حق اداء نه شي؛ خو دومره به ووايم، چې دغه شعري ټولګه د پښتو ادب په بڼ كې يوه بله 

ګلدسته ده، چې تر ډېره عمره به د خپل ارزښت په اساس د پښتو ادب په چوپړ كې د ليكوال يادونه؛ لكه د سپرلي 

 .ر غوړې څڼې ګل تر او تازه وي. وياړم د ادب مين په دغه ادبي خدمتد سح

 

 په ډېره مينه او درنښت

 محمد حنيف سالارزى

 ســتا غمونه په هر شان مې ژړوي

 پـه سپرلي كې دا خزان مې ژړوي

 

دلې، ېپه ډېر افسوس سره، چې د خيال څپه كښ صاحب د ژوند غوټۍ مخكې د خزان د راتلو نه په سپرلي كې ورژ 

دده مړينه يوه لويه ضايعه ده؛ ځكه، چې خيال څپه كښ د پښتو او پښتنو سره مينه او په دې لار كې د پښتنو دپاره 

ډېرې زياتې هلې ځلې كولې ان تر دې، چې د پښتنو ځوانانو ادبي ټولنې په نامه يې په يو ټغر باندې ځوانان راټول 

 .كړي وو

چې چاپ شوې ده؛ نو په دې كې دده ځينې شعرونه نيمګړي دي، چې د د خداى بخښلي خالد د شعرونو ټولګه، 

 .ټولو محترمو د قلم خاوندانو څخه هيله كوم، چې د خپلې وسې سره سم د نوموړو بيتونو څخه ګټه واخلي

 .د خيال صاحب په باره كې د نورو خبرو نه تېرېږم او خپل شعر، چې هغه ته مې ډالۍ كړى وړاندې كوم

 

 

 خــــالد ته

 خداى دې په برخه كړه جنت خالده

 په ژوند دې ډېر تېر كړ زحمت خالده

 

 ځاى دې پيدا و د هر چا په زړه كې

 دوستي وه ستا په صداقت خالده

 

 ستا ملګرتوب و خوېندو ورونو سره

 د مور دې ډېر كړى خدمت خالده

 پردي وطن كې پردېسي ژوندون كې

 تا پاچاهي ګڼل ذلت خالده

 

 كړاوونه د ژوندترخه حالات او 

 تا به زغمل په ډېر همت خالده

 

 هيله په دې هيله اوس ژوند تېروي

 چې لا دې نوم كاندي اوچت خالده

 

 صميمي" خور دې كړي دعا درته تل"

 رب درله ښه كړه اخّرت خالده

 

19­ 11­ 2004 

 "دكتورس ماه جان "صميمي

 د شاعر پېژندنه

 راځي پرې ياد د خالد تېر شي په زړه څړيكې چې

 ځيګر نه وينې څاڅي په خوله كوكې چې راځي

 سپېره نصيبه وايه راته څرنګه يې هېر كړم

 خالد مې په مخ هره اوښكه ليكي چې راځي

 

حضرت ګل بارګامي زوى او د حاجي محمد ګل خان لمسى په  په پښتو او پښتنو مين خالد بارګامى د ښاغلي

د كونړ ولايت د سركاڼو ولسوالۍ د پشد كلي په بارګام كې په يوه مه نېټه 51لمريز كال د ثور د مياشتې په 0821

روښانفكره كورنۍ كې زېږېدلى دى. خالد په ډېر وړوكوالي كې د زده كړې سره مينه پيدا كړه په پينځه كلنۍ كې 

ګي، لښوونځي ته لاړ خپلې لومړنۍ زده كړې يې د كابل ولايت د بي بي نېكبختې په منځني ښوونځي كې تر درېيم ټو 

د ننګرهار ولايت په تجربوي ښوونځي كې تر اووم ټولګي او د درونټې د امرخېلو په منځني ښوونځي كې تر اتم 

ټولګي په ډېره مينه تر سره كړې د اتم ټولګي نه يې د كارګري او امادګي په نوم نوي پرانستل شوي درسي پروګرام 

 .دوه كاله يې په دغه پوهنځي كې په ډېره مينه زده كړه وكړه ته ازموينه وركړه، چې په ډېرو ښو نومرو بريالى شو او

وروسته يې په ننګرهار ولايت كې د كانكور ازموينه تر سره كړه، چې د خپلې خوښې سره سم د ننګرهار د طب 

پوهنځي ته بريالى شو. د طب په پوهنځي كې د څلور كاله زده كړو نه وروسته، چې په ډېرو ښو نومرو يې تر سره 

كولې او د راتلونكي ژوند د جوړېدو او خپلو خلكو او وطن ته د چوپړ ارمان او هيله يې درلوده د ظالم قسمت له لاسه 

او زموږ په ګران هېواد افغانستان كې قدرت ته د رسېدو او چوكۍ په سر جنګونو له امله د نورو ډېرو ځوانانو په 

ريز كال كې د خپلې ټولې كورنۍ سره د روسيې فدراسيون لم0830څېر د ګران افغانستان پرېښودو ته اړ شو په 

خاورې ته مساپر شو. څه دپاسه يوولس كاله يې په دغه ملك كې د مساپرۍ ژوند څرنګه تېر كړ دده د شعر د لاندې 

 :بيت نه يې پته لږېږي

 د دوزخ ســـــاړه تاوده ورته اســـــــــــان شي

 چې بندي د روسيې خاوره كې افغان شي

لد د ښوونځي د شپږم ټولګي نه په شعر ويلو پيل كړى و كه څه هم هغه به ويل، چې: زه خو شاعر نه يم د شعر خا

د مينه والو څخه يم شعر مې خوښېږي د حسن ستايل خوند راكوي د يتيمانو او كونډو ژړا نورو ته رسول غواړم د 

ول ښتو ويل، په پښتو لوستل، په پښتو ليكل او پښتو كيو مساپر د زړه نه د وطن د مينې انځور را اېستل غواړم او د پ

مې مينه، هيله او ژوند دى؛ خو سره له دې هغه ډېر ښكلي شعرونه ليكل، چې د شعر د ډېرو مينه والو تنده به پرې 

 .ماته شي

خالد د پردېسۍ د ژوند په سختو شپو ورځو كې هم د خپلې ژبې او خپلو خلكو ته د خدمت نه لاس وانه خيست 

هغه په خپلو بې سارو هلو ځلو د مسكو په ښار كې د پښتنو ځوانانو په يوه ټغر د راټولېدو هڅې وكړې او په خپلو 

دغو هڅو بريالى هم شو. د ځوانانو د ادبي ټولنې په نوم يې يوه ټولنه جوړه كړه، چې د روسيې پلازمېنه مسكو او 

 .نانو يې ملاتړ او په كې ګډون وكړددغه هېواد په بېلابېلو ولايتونو كې مېشتو پښتنو ځوا

د ځوانيمرګ خالد د پښتو ادب سره مينه پخوانۍ وه؛ خو د پردېسۍ شپو ورځو او د وطن نه د بېلتون اور هغه لا 

پخه او كلكه كړه. خالد لا د ښوونځي زده كوونكى و، چې د ننګرهار راديو ته به يې ليكونه لېږل او په بېلابېلو خپرونو 

كاوه. هغه د خيال څپه كښ په نامه د ستاسو ليكونه او زموږ ځوابونه خپرونې ته هم خپل شعرونه  كې به يې ګډون

 .د خپرېدو لپاره ورلېږل

او په دې وروستيو وختونو كې يې د انټرنېټ په مخ په خپرېدونكي پښتو سايټ كې، چې د ځوان  او تكړه ليكوال 

غلي وطنمل صاحب په هلو ځلو جوړ شوى دى، چې د ټول افغان ښاغلي شېرزاد كامه وال او په پښتو مين ليكوال ښا

په نوم يادېږي د بحث په فورم كې د غښتلي په نوم ګډون وكړ، چې د خپل لنډ عمر څو خوږې شېبې يې پكې 

 .بېلابېلې خوږې او په زړه پورې ليكنې وكړې

يلى و، چې په دې برخه كې هم پوره خيال څپه كښ د شعر نه پرته د لنډې كيسې او ناول په ليكلو كې هم ځان ازما

بريالى ښكاري. يو ناول او د لنډو كيسو ټولګه يې چاپ ته تيار دي، چې په راتلونكي كې به د مينه والو په لاس ورشي. 

دا چې د شعر لنډه كيسه او ناول په ليكلو كې يې كومې نيمګړتياوې او يا نوښتونه دي د هغو څېړنه به درنو مشرانو 

 :و شاعرانو ته پرېږدم او زه راځم دې ته، چې زما زړه واييليكوالانو ا

 مــــــرګيه ســـــــــــــــــتړى در په در شـــــــــــــــې

 خاورې په سر شې چې خالد دې واخيستنه

لمريز كال د اسد  0838مه نېټه د چارشنبې ورځ، چې د 53م كال د جولاى په 5111خداى بښلى خالد بارګامي د 

 مې نېټې سره برابره ده د ماښام په 3مياشتې له  )زمري( د

 .بجو د يوې ترافيكي پېښې له امله خپل لنډ ژوند له لاسه وركړ او په ابدي خوب ويده شو 8

 انا لله و انا اليه راجعون

د ځوانيمرګ خالد د ژوند ډيوه په داسې وخت كې مړه شوه، چې هغه يې رڼا خپل ځورېدلي او كړېدلي ملت ته 

غوښتل د هغه د ژوند په ډيوه يوازې د هغه ژوند نه و روښانه؛ بلكې د ډېرو خورو ورو پښتنو او د خپلې رسول 

مساپرې كورنۍ، چې پالنه يې دده په غاړه وه ژوند روښان او ځليده؛ خو افسوس، چې په مرګي ظالم كې د هېچا 

 .خاطر نشته

ه د پښتنو او ملي هيلو او ارمانونو غوټۍ، چې په غوړېدو د خالد د خوږو غزلو او نغمو بلبل، چې په چغار راغى د هغ

كېدلې د هغه وطن او خلكو ته د چوپړ كولو خيالونه، چې په ريښتياوو بدلېدل ناڅاپه پرې دمرګي خزان راغى او هر 

 .څه يې له ځانه سره يووړل

په مخ  بي ټولنې نور محترم غړيهغه د تل افغان په نوم په انټرنېټ كې يوه پښتو پاڼه خلاصه كړه، چې اوس يې د اد

 .بيايي او د خپلې وسې سره سم كار په كې كوي

 :خالد به همېشه ويل

 د تور غر په زنګانه به مې سر كېږدم

 بې وطــــــــنه ژوند به تل تر تله پرېږدم

تان افغانسد خپل لنډ عمر د ختمېدو نه څه موده وړاندې هغه د يوولس كاله پردېسۍ نه وروسته خپل ګران هېواد 

ته راغى د زخمي زخمي كابل په ټپونو وګرځېد د تل بهار ننګرهار د جګړې خزان وهلي بڼونو پوښتنه يې وكړه بيا يې 

خپله يوه ډېره لويه هيله تر سره كړه، چې د ماشومتوب نه يې په زړه كې وه، چې هغه په پېښور كې د رحمان بابا 

ې خپله ټوله مينه او محبت خپلو ډېرو دوستانو او خپلوانو ته وركړ او زيارت و. ارواښاد خالد په دغه لنډه موده ك

د ډېرو خلكو زړونه يې لاس ته راوړل. هر لور ته يې مينه وكرله. خالد د پردېسۍ د ژوند په ټوله موده كې د خپل 

 .وطن او خپلو بې وزله خلكو د ديدن ارمان تل كړى دى

نستان كې د سولې او ارامۍ منځ ته راتلل او د افغانانو ملي يو والى، د هغه لويې هيلې په ژوند كې په ګران افغا

 .ورورولي او پښتنه مينه او محبت و

 :د غښتلي خالد په اړه د نور څه ويلو نه تېرېږم او د هغه د خپلې خبرې، چې

 

 الوځي سپرغـــــــــۍ تورې ايرې شي ژر

 ژوند داسې تېرېږي چې كيسې شي ژر

 .لنډ ژوند هم د مينه وړو او خوږو خاطرو نه ډكه يوه كيسه شوهنن د خيال څپه كښ 

د خالد بارګامي جنازه د هغه د يو عالم نيمګړو هيلو او ارمانونو سره يو ځاى د كونړ ولايت د پشد په كلي كې په 

 .خپله پلرنۍ هديره كې خاورو ته وسپارل شوه

 ياد دې راته پرېښود په شعرونو كې

 نو كېمينه دې پالمه په يادو 

 ځه خالده لوى الله)ج( دې مل اوسه

 ژوند به تېرومه ستا غمونو كې

 

 ب -ز. هيله

 خــــالده

 مرګ مې كړو قبول خو په نصيب كې جدايي مې وه

 ډكه له ارمانه ځوانيمرګه عاشقي مې وه

 ورور به ورورولي وكړي خو ياره ياري نه كوي

 ځكه نازېدمه زه چې تاسره ياري مې وه

 ر چې به مې زړه كې ټوكېدل خيالهستا په يو نظ

 ستا بېلتون د هغه ارمانونو تباهي مې وه

 ما خو ويل چې زهر د پردېس ژوند به يو ځاى وڅښو

 ستا په فيصله باندې پوه نه وم ناداني مې وه

 چارې د نصيب وې او كه بله مجبوري ګله

 مرګ سره دې مړه نه شومه لويه ناځواني مې وه

 ژوند لار رانه بېله كړهڅه د سترګو رپ كې دې د 

 تاسره خالده څومره لنډه اشنايي مې وه

 

 ب -هيله -ز

2005- 1- 31 

د پښتو ژبې د تكړه او خوږ ژبي شاعر ښاغلي سيد رحمان وګړپال شعر، چې د خالد بارګامي په ياد كې يې ليكلى 

 :دى

 

 خـــــالده

 اى زما تنه زما روح زما ايمان خالده

 كې ټول ياران خالدهڅنګه دې پرېښودل ماتم 

 

 تا خو چې تللې ماسره دې خداى پاماني ونه كړه

 خلك چې ځي پالي خو ټول خپل او خپلوان خالده

 

 زما د سترګو اوښكې نه تلې خو نن نه پوهېږم

 د تا په مرګ مې اوښكې راغلې په ګرېوان خالده

 

 تل به دې ويل د وطن خاوره مې په سر وشيندۍ

 ارمان خالدهتا د كونړ د خاورو كړى و 

 

 كاشكې چې كړى دې و ماته يوه ورځ انتظار

 ما به وركړى ستا اجل كې و خپل ځان خالده

 

 هلته به ما ثابته كړې واى دا خپله ياري

 چې تانه مخكې زما مړى واى روان خالده

 حـــــمد

 څومره عظمت لري د خداى)ج( نوم

 شان او شوكت لري د خداى)ج( نوم

 

 له ويلو اخليژبه يې هم خوند 

 داسې حكمت لري د خداى)ج( نوم

 

 وروسته له ځانه لومړى خداى)ج( پېژنو

 دومره عزت لري د خداى)ج( نوم

 

 هر كار شروع د رب په نوم خوند كوي

 ډېر بركت لري د خداى)ج( نوم

 

 رحيم، رحمان دى او كريم دى الله)ج(

 هر رنګ صفت لري د خداى)ج( نوم

27- 1- 1370 

 

 

 ګرومــــــل

 كه زما جنازه پورته شي ملګرو

 يو ځل تېره يې كوڅه كې د جانان كړئ

 چې پخپلو سترګو وويني تابوت مې

 بيا نو جوړ زما د مينې نه داستان كړئ

 

 پردېسۍ كې لېونى وطن پسې شوم

 د وطن خلكو نظر مې په ګرېوان كړئ

 

 زما هيله ابّادي د ګران وطن وه

 وطنوالو چې تر سره مې ارمان كړئ

 

 خپل وطن راباندې ګران دى ټول جهان كې

 ځم ننګرهار ته بيا كنړ ته مې روان كړئ

20- 9- 1370 

 

 

 زما قـــلم

 زما قلم د تورو شپو حال ليكي

 د ځورېدلو سوو زړو حال ليكي

 

 د كړېدلي ځورېدلي پښتون

 د منډو ترړو جګېدو حال ليكي

 د پښتنو د مېړنو نيكونو

 كيدا د هوتكو دورانو حال لي

 

 زړه كې مې مينه د وطن هم شته دى

 ځكه يې تل د لوړو غرو حال ليكي

 

 د قــــلم ژبه

 د قلم ژبه مې خوږه ده ډېره

 د چا د وصل د شېبو حال ليكي

 

 د ورځې لمر د شپې سپوږمۍ ما ګوري

 دواړه مې غبرګ د ژړېدو حال ليكي

 قلم مې نه ژاړي عالم ژړوي

 تل د ريښتيا ريښتيا درد و حال ليكي

 

 خالده ستا قلم چې ليكي ريښتيا

 نو خامخا د پښتنو حال ليكي

 

14- 7- 1360 

 .ننګرهار درونټه

 مـــور ته

 ستا د قدم په سپېرو خاورو كې جنت پروت دى

 ستا په ښېرو دعا كې څومره كرامت پروت دى

 

 د زړه په وينو دې اولاد ته د ژوند لار ښودلې

 وت دىستا لارښوونه كې ريښتيا انسانيت پر 

 

 چې كړي ټولنه رڼا ستا د مينې اور دى مورې

 نا اهل زوى تورې تيارې كې د غفلت پروت دى

 

 د نورو مېندو ته به تل كړي احترام په مينه

 د چا په سر كې چې د مور خيال د حرمت پروت دى

 

 هغه انسان ته خالد سر په احترام ټيټوي

 د چا په زړه كې چې د مور، خور محبت پروت دى

8- 7- 1369 

 

 نا اهــــل اولاد

 كه يې كعبه كړم په سجده شم ورته

 كه يې خالق كړم په توبه شم ورته

 بيا هم مور بېل ځاى او مقام لري

 اولاد يې مور ته احترام لري

 

 هغه اولاد چې د مور پت نه ساتي

 د مور مقام تر ځان اوچت نه ساتي

 

 خلك نا اهل اولاد هغه بولي

 هغه بولي د كور او كلي فساد

 

 ځكه چې مور ته احترام نه لري

 په كور او كلي هم هېڅ پام نه لري

 

3- 6- 1367 

 

 

 ننــــــګرهار ته

 بيا به راشي پسرلى په ننګرهار

 بيا به وغوړېږي ښكلى لاله زار

 

 په هر لوري به د مينې ترانې وي

 بيا به جوړې دا ويجاړې ويرانې وي

 بهېږيدا چې اوس پكې د وينو سيند 

 دا چې ورور د ورور له لاسه وژل كېږي

 د افغان په خاوره اور د نفاق بل دى

 افغان خپله د خپل كور او كلي غل دى

 

 تر هغو به افغانان خپلو كې وژني

 تر څو مينه محبت په زړو كې وژني

 

 د نفاق په سرو لمبو كې به سوځېږي

 دښمنان به پرې د تل په شان خندېږي

 

 ان ته خوښي غواړمننګرهار ته ټول جه

 ټولې ځمكې ټول اسمان ته خوښي غواړم

 

 غواړم بيا زرغون شي ستا شاړې او دښتې

 غواړم نورې كونډې نه شي دا بدبختې

 

 نور يتيم د پلار په مرګ ونه ژړېږي

 افغانان په وينو نور ونه لمبېږي

 

(c) ketabton.com: The Digital Library



24 
 

Download from: ketabton.com 

 مينه سوله وروري غواړم هر افغان ته

 خوښي ژوند برابري غواړم انسان ته

 

7- 4- 1367 

 

 

 ډاكـــټر ته

 ستا په خدمت باندې قانع نن ټول جهان وينمه

 ستا د احسان په لمن نښغتى نن انسان وينمه

 

 ډاكټره ستا د محبت سارى مې هيڅ ونه ليد

 چې هره خوا ګورمه ستا جهان ودان وينمه

 

 ډاكټره ته ددې دردمند اولس دردمند اوسه

 وينمهغريب انسان درته محتاج په هر زمان 

 

 د تور غر په زنګانه به مې سر كېږدم

 بې وطنه ژوند به تل تر تله پرېږدم

2002- 6- 30 

 سپين رخسار

 چې يې حسن لكه لمر هسې ځلا كړي

 ګلابي شونډې د مخ بڼه زېبا كړي

 

 په اوږو باندې يې تور وېښته خواره وي

 نېغ كتل يې د ښكاري په څېر رسا كړي

 

 ژر تېرېږيچې زموږ كوڅې ته راشي 

 د رقيب كوڅه كې تل قدم هوسا كړي

 

 په ټپونو مې د مالګې دوړول كړي

 چې زما مخ كې د بل سره خندا كړي

 

 غم له غمه نه شرمېږي را روان وي

 ما د يار غم له غمونو نه جدا كړي

30- 6- 1367 

 درونټه ننګرهار

 

 ســـتا په ياد

 ستا په ياد كې به ژړېږم

 ستا په مينه به ځورېږم

 خو په دې باندې شكمن شم

 چې به ستا هېڅ نه يادېږم

 

 كه مې ژوند او محبت په پرتله كړم

 ژوند نه تېر يم محبت ته خوشالېږم

 

 زړه مې ډك ستا د هوس دى

 بې له تا نه په دنيا كله پايېږم

 

 تل مې سترګې ستا په لار وي

 په راتلو دې نه پوهېږم

 

 زه خالد تل ستا په ياد كې

 ډوبېږم په شعرونو كې

30- 6- 1367 

 

 

 ګـــناه

 كله چې خوشاله وي وفا كوي

 شونډې راكوي راله خندا كوي

 كله چې زړګى خپه كوي راله

 ګوري به اغيار ته او ادا كوي

 دا بې مينې مينه په ما څه كوي

 نه مې شته ارام دا به همدا كوي

 

 كړې مې خطا وه چې مين دې وم

 بيا مې زړه له سره دا خطا كوي

 

 ومره ناروا څوك په چا نه كويد

 څومره چې په ما باندې اشنا كوي

6- 7- 1367 

 درونټه ننګرهار

 

 

 د زړه امـــيد

 راكړه جانانه د سرو شونډو شراب

 دنيا فاني ده عاقبت به يې خراب

 

 ستا د ځوانۍ مستې شېبې تېرېږي

 كله ستا وصل نه مې زړه صبرېږي

 ته همېشه كړې اداګانې ډېرې

 حسن به ستا هم شي تېرېدورې د 

 

 ستا په ځوانۍ به هم خزان راشي

 زما په زړه به بيا ارمان راشي

 

 راشه د زړه اميد مې سر كړه اشنا

 مينه سوچه لكه سره زر كړه اشنا

 

 نور د فرېب او دروغو لاس واخله

 لږ د خالد د مينې پاس واخله

7- 7- 1367 

 

 

 خـــــوند كا

 كا ګل په اوربل كې د ليلا خوند

 د اشنا خوله كې تل خندا خوند كا

 

 نه مې د يار څخه بېلتون خوښېږي

 نه يې رقيب سره موسكا خوند كا

 د يار په زلفو بندي شوى يمه

 د عشق نغمه په بند كې ستا خوند كا

 

 د بې حيا ليلا د لاسه مرمه

 د ښكلي مخ سره حيا خوند كا

 

 بې وفايي ښه نتيجه نه لري

 خوند كا د خالد ژوند تل په وفا

26- 7- 1366 

 ننګرهار

 

 

 د غمازانو قافلې

 د مينې ژوند كې عذابونه شته دي

 غماز رقيب سره جنګونه شته دي

 

 كله جانان درنه خفه شي ناز كړي

 بېرته پخلا چې شي په دې كې هم خوندونه شته دي

 

 يا د ليلا نه ګيله راشي يا د ځانه ګيله

 شته دي د يارۍ ژوند كې ګوره هر رنګه وختونه

 

 د غمازانو قافلې مخكې او وروسته درومي

 د يار د لاسه مې په زړه باندې داغونه شته دي

 

 نادانه ياره ته په مينه باندې څه پوهېږې

 غمازان ډېر دي زموږ مينه كې لاسونه شته دي

11- 7- 1367 

 

 

 داغـــــي زړه

 د تېر ژوند په خاطرو پسې ژړېږم

 پوهېږمد څپو په څېرې لاړې نه 

 

 چې د شپې په خوب كې راشي كله كله

 لېونو په شانته ځان سره خندېږم

 

 بريالى د يار په وصل باندې نه شوم

 تر مرګي پورې به زه مدام ځورېږم

 

 داغي زړه د يار له كلي يم راغلى

 وصل نه غواړم ليدو پسې كړېږم

 

 

 ورك يم زه خالد په ياد كې يې مدام

 وريادېږمښايي زه به كله يار ته 

21- 1- 1993 

 پطر بورګ روسيه

 

 

 مـــــړه كتل

 مړاوې ستركې د جانان او مړه كتل واى

 ډكه خوله يې د موسكا او مست خندل واى

 

 په سرو شونډو چې خندل ليلا په مينه

 شرابونه واى مستي واى نڅېدل واى

 

 چې تر څنګه راسره ښكلى اشنا واى

 څومره ښه به و كه داسې شېبې تل واى

 

 بوى چې ښه لري تر مشكو او عنبرو

 د جانان د زلفو بوى واى چلېدل واى

 چې مې مينه راته شمعه بلېدلى

 زه خالد ورته پتنګ واى سوځېدل واى

11- 1- 1368 

 ننګرهار

 

 

 خوند كړي

 خندا د ګلو د بهار خوند كړي

 د ګل څېره زما د يار خوند كړي

 

 نه چې ښكنځلې د ليلا واورم

 مې يو ځار خوند كړيد خوږې ژبې 

 

 په تورو سترګو يې وژونكى نظر

 زما په لوري وار په وار خوند كړي

 

 د غمازانو شاوخوا ډكې دي

 مينه زما په زور په جار خوند كړي

 

 مرګ د بې مينې ژونده غوره بولم

 چې مينه بايلم سر په دار خوند كړي

 

 د ورځې يو نظر په ما لوروه

 د شپې زما سره ستار خوند كړي

9- 10- 1367 

 درونټه ننګرهار

 

 

 د مرګ تورې خانې

 د ميو فكر سر كې ميخانې لره ورځو

 جامونو كړنګولو او مېلې لره ورځو

 

 په لاره كې دامونه غمازانو غوړولي

 دامونو ته هم ګورو هم دانې لره ورځو

 

 زاهده لاره پرېږده وړاندې كېږه مو له مخې

 چې نن موږ د رندانو ميكدې لره ورځو

 غمونه د دنيا راباندې زيات شولو له حده

 بس لږ شانې بې خوده شو بادې لره ورځو

 

 نړۍ لكه ده لار د مساپرو لارويو

 موږ دغه لاره وينو قافلې لره ورځو

 

 د كومې ګناه زور دى چې په دې نړۍ ځورېږم

 هغه ورځ به هم راشي چې د مرګ تورې خانې لره ورځو

12- 2- 1368 

 ننګرهار درونټه

 

 

 انـــــدېښنه

 د ورځې ناقراره ګرځم ستا په اندېښنه كې

 د شپې هم يمه غم كې د اشنا په اندېښنه كې

 

 يادونه د اشنا چې راته وخاندي په خوب كې

 بستر مې راته اور شي سوځم بيا په اندېښنه كې

 

 په دې باندې پوهېږم چې بې تا مې ژوندون ګران دى

 كې ارمان مې هوسېږي د ليلا په اندېښنه

 

 دا نه ښايي چې ته بې وفايي راسره وكړې

 غمونه راسره دي د وفا په اندېښنه كې

 ريبار زما د مينې دوكه ونه كړي وېرېږم

 د يار ښكلا يې نه كړي د خطا په اندېښنه كې

14- 2- 1368 

 ننګرهار

 

 د زړګــــي حال

 ښكلې نن مې د زړګي حال د پوښتو دى

 چې ويشتلى تا په غشو د بڼو دى

 

 د سپرلي د سور ګلاب په څېر مې ښكاري

 ستا په مينه كې مې ژوند د لېونو دى

 

 خير كه اوس بېلتون زغمو سبا به يو شو

 د غماز د هيلو كور په ورانېدو دى

 

 د بې مينې دنياګۍ نه لاس په سر يم

 زړه مې نن د ډېره غمه په سلګو دى

 

 يا به دا دنيا كړم خپله يا به ځان ورته پردى كړم

 نن مرګ ته ځان نيولى دغه ژوند د پرېښودو دىما 

14- 12- 1370 

 پوښـــــتنه

 لږ خاطر راله كوې اشنا كه نه

 يو وار شونډې راكوې اشنا كه نه

 

 خوب مې ته تصور ته قرار مې ته يې

 ته يو خوږ نظر كوې اشنا كه نه

 

 زما ذهن ايّنه ستا د څېرې ده

 ما هم كله يادوې اشنا كه نه

 ته علاج مې ته رنځور يم ستارنځ مې 

 خپل رنځور را رغوې اشنا كه نه

 

 مړ احساس به په ژوندي كالبوت كې څه كړم

 مړ احساس ژوندى كوې اشنا كه نه

 

 چې څوك مينه درنه غواړي هغه زه يم

 ته به مينه راكوې اشنا كه نه

 

 زه خالد به څو غمګينې مصرې ليكم

 ته مې شعر رنګينوې اشنا كه نه

 د ســــترګو جنګ

 چې يار په مينه انتظار وكتل

 ماته د ګلو نوبهار وكتل

 

 په مړاوو مړاوو غلي غلي كتو

 راته نن خپل ښكلي دلدار وكتل

 

 سرخي د مخ يې نوره هم زياته شوه

 چې مخامخ مې ښكلي يار وكتل

 

 څوك خو شكمن نه شو لږ ووېرېدم

 د سترګو جنګ ته مو اغيار وكتل

 مې په زړه كې لاړلد بڼو غشي 

 چې ښكلي يار نن وار په وار وكتل

13- 10- 1370 

 

 مـــــين يم

 ناروا نه وايم خلكه دومره وايم چې مين يم

 كه غزل وي كه ازّاد شعر اشنا ستا يم چې مين يم

 ارماني زړه مې ټپي دى يو په غشو د بڼو ستا

 ما خپل فال د ژوند كتلى زه تباه يم چې مين يم

 

 ځان در رسومه راته لار كې اغزي شينديزه چې 

 لار اغزي بندوى نه شي بې پروا يم چې مين يم

 

 ورځ مې ته يې شپه مې ته يې خوب مې ته سودا مې ته يې

 لېونو غوندې د خلكو د خندا يم چې مين يم

 

 يا به ستا وصال حاصل كړم يا به مړ شم د بېلتونه

 مد بېلتون نه په مرګي باندې رضا يم چې مين ي

5- 12- 1370 

 

 

 ســــتا يادونه

 ستا يادونه راسره دي په زړګي كې

 ډېر دردونه راسره دي په زړګي كې

 

 اى زما د تياره ژوند ډيوې بلېږه

 ارمانونه راسره دي په زړګي كې

 ښادي نشته خوښي نشته ارام نشته

 تش غمونه راسره دي په زړګي كې

 ستا په شونډو دې غوټۍ د خندا ګل شي

 هوسونه راسره دي په زړګي كې

 

 لكه زېرى د سهار د لمر رڼا يم

 مشعلونه راسره دي په زړګي كې

 

 لاره نشته چې منزل ته ورسېږم

 تش خيالونه راسره دي په زړګي كې

1- 7- 1370 

 

 

 ســـــتا مينه

 چې د تنكۍ ميني احساس په زړه كې وخوځېږي

 نو د مينو سترګو ډېرې اوښكې وبهېږي

 

 نو كې ستا مينه لكه وينه ګرځيزما رګو 

 ورك دې غماز شي چې په دې خبره نه پوهېږي

 لكه ماشوم ته چې كوي څوك افسانې د پخوا

 دا ستا خبرې ښكلې داسې په ما ښې لګېږي

 

 لكه خوږلن او په ايرو كې پټ سكاره پراته وي

 زما هم زړه كې ستا غمونه ياره نه مړه كېږي

 

 وكړه ګلې لا خو مې هيله شته وفا راسره

 كه ته جفا كوې د مينې كور به ونړېږي

24- 10- 1370 

 

 خــــطا

 خطا وشوه جانانه چې رسوا مې شوله مينه

 ځورېږمه په دې چې بې وفا مې شوله مينه

 

 انداز ته يې زمان هم ودرېدلى هك حيران دى

 دا ورځ د قيامت نه ده په خندا مې شوله مينه

 

 باندې دېره دهد حسن جادوګره مې په زړه 

 رسوا شوم په عالم د زړه درزا مې شوله مينه

 

 كچكول لكه ملنګ ستا د ديدن په تمه وړمه

 روزګار راڅخه ورك د سر سودا مې شوله مينه

 

 غزلې به د زړه په وينو زه خالد درليكم

 شاعر يم ستا د مينې يو پر تا مې شوله مينه

25- 9- 1370 

 ننګرهار

 

 

 زېــــــرى

 راته راكړ چې ليلا راغلې ده چا زېرى

 د اوږد بېلتون وروسته ښكلې بيا راغلې ده

 

 ارمان مې غلى غلى راته وموسكېده زړه كې

 بيدار شو را اوچت شو چې ښكلا راغلې ده

 

 قسمته تندر نه شې چې مې مينه تندر نه شي

 د غم په خاموشۍ كې نن خندا راغلې ده

 

 دهدا ستا حسن بلېږي كه اسمان كې روښنايي 

 د ژوند تيارې ته ستا د مخ رڼا راغلې ده

 زما هيله همدغه يو ديدن د لرې لرې

 ستا ژوند ته مې همېش په خوله دعا راغلې ده

 

 ښكلا او مينه يو لوري ته هم نه لري پولې

 د خيال د زړګي مينه يو پر تا راغلې ده

23- 9- 1370 

 

 

 انــــسانه

 سختهچې د خداى بنده په ياد وي، وي پرې 

 كه نه كله څوك خبر وي له خپل بخته

 

 د الله)ج( قهر دې ونه شي په هېچا

 كه پادشاه وي نو راكوز به شي په تخته

 

 بې ګناه ازّاروې انسان انسانه

 د قضا په ورځ به تېر وي وخت له وخته

 

 ملايانو ددې وخت نه ګيله مه كړه

 خپل كاله له پټوي د جومات ښخته

 كړې څه لههلې ځلې د دنيا پسې 

 كه نن ستا ده سبا پاتې ده كمبخته

1­ 7­ 1993 

 

 هـــــوس

 راته مه وايه يادونه

 د ښايسته جانان نازونه

 

 بس يو ګل يم ځورېدلى

 څه له سپړې پرهرونه

 

 نننۍ مينې هوس دى

 پرونۍ مينې خيالونه

 

 چې د يار زلفو ته ګورم

 راته ښكاري تور تمونه

 

 د خيال شعر څومره ساده دى

 پوهوي ساده فكرونه

22- 1- 1370 

 ســـــتا ياد

 نن چې ستا ياد راته موسكى غوندې شو

 زړګى مې مست او لېونى غوندې شو

 

 سوځېږي اور كړي خوشبويي خپروي

 زما بدن ټول سپېلنى غوندې شو

 

 كه ژوند اغزي لارې اغزي اغزي شي

 ستا په راتلو نن پسرلى غوندې شو

 

 خاورې كړد بېلتون شپو يې شينلى 

 نن مې د زړه بڼ شينلى غوندې شو

 

 خياله نن ستا د شاعرۍ په خاطر

 د يار نظر هم څه ژوندى غوندې شو

29- 1- 1370 

 

 

 د غــــمونو تور بازار

 چېرې چې سترګې مې د يار وينمه

 ناولى مخ مې د اغيار وينمه

 

 لكه ګلاب د پرخې تمه كوي

 د شپې نه وروسته روڼ سهار وينمه

 

 جانان لارې ته مدام ګورمهد 

 بس د غمونو تود بازار وينمه

 

 زه د ګلونو ګلستان كې ياره

 تش د يادونو يو انبار وينمه

 

 خياله جام پرېږده مېخانې ته لاړ شه

 مستي مې سترګو كې د يار وينمه

 

5- 2- 1370 

 

 

 يــــــادونه

 ډېر مې خوښېږي ستا يادونه ياره

 ه يارهپه زړه مې مه ږده نور داغون

 خداى)ج( ته مې سوال ستا د وصال كړى دى

 قحط دې مه شه ديدنونه ياره

 

 ستا له هوښيارو سترګو تېر نه شول

 هر څو كه پټ مې كړل رازونه ياره

 

 شونډې مې وغوښتې تا رانه كړلې

 په زړه مې جوړ شول پرهرونه ياره

 

 خيال له خيالي نظره تاته وايي

 په اور مې مه سېځه خيالونه ياره

2- 2- 1370 

 

 

 د يـــار بېلتون

 بس په مينه ښكلې ستا ښكلې خندا وي

 د بېلتون په شپه ساقي او بل مينا وي

 

 يو رباب په وير لړلى راسره وى

 ستا په مينه د مين مطرب ژړا وي

 چې ساقي راته پياله كړي تر خولې ډكه

 د غمونو دنيا پاتې كومه خوا وي

 

 شيد بېلتون غمونه داسې وركېداى 

 كه نه بل ډول مين په مرګ رضا وي

 

 ساقي نن د يار بېلتون هم څه نېښدار شو

 كاش بېلتون نه واى چې يار مې تل له خوا وي

12- 2- 1369 

 

 

 ننـــــداره

 ديدن ته بې قراره يم اشنا كله راځې

 ما ټول عمر ژړلي دي خندا كله راځې

 

 وږمې د پسرلي نشته دا بڼ راته شړ ښكاري

 تياره كې ورك يمه سبا كله راځېد شپې 

 

 دا ځل خو ديدن وشو بې وعدې راغلې وې

 بس دومره راته وايه چې به بيا كله راځې

 په وچو شونډو يار ته د لمدو سترګو حال وايم

 د مينې دې مجنون ته تر بيديا كله راځې

 

 زه ستا په ننداره كې ننداره شومه پخپله

 د مينې ولولو سره ليلا كله راځې

 

 ه مړى حسابېږمه بې ستا د ليدو يارهز 

 د مړي رغېدو ته مسيحا كله راځې

23- 12- 1370 

 درونټه ننګرهار

 

 بــــرخه ليك

 د شپې تيارو كې د رڼه سبا خوبونه وينم

 د لېونتوب نشو كې ډوب د چا خوبونه وينم

 

 د ياغي ذهن سمندر مې په څپو راغلى

 د ګل په څېرې غوړېدلي ستا خوبونه وينم

 

 لښكر د حسن دې زما د زړه كلا نيولې

 خلك ويده دي زه په ويښه لا خوبونه وينم

 د وخت قضا ناكام انسان كړمه ګناه مې څه ده

 هيلې مې اوس هم شته اشنا چې ستا خوبونه وينم

 

 دا برخه ليك دى چې ته شرق او زه يې غرب ته كړمه

 كه نه زه ښكلي ننګرهار كې ستا خوبونه وينم

29- 3- 1371 

 مكروريان كابل

 

 خــــاطر

 زما لاس اغزو وهلى دى وېرېږم

 د ګلونو پېرزوينه په ما مه كړه

 

 په لمبو باندې مې سوې څېره ګوره

 شونډې راكړه اشنا دومره تعدا مه كړه

 

 په ښكاره ژوندى ګرځېږم خو زه مړ يم

 يو ځل راشه ته زما مسيحا مه كړه

 خاطر وكړه ددې خوار عاجز زړګي مې

 تمه د پيسو او دنيا مه كړه له ما

 

 زه خالد كچكول په لاس ديدن دې غواړم

 كه پېرزو كړې خو همدا كړه سېوا مه كړه

3- 1- 1993 

 

 

 غزل

 زه شرابي نه يم خو د يار په ياد مې څښلي دي

 دا چې زه نشه يم دا مې ټول په ځان منلي دي

 

 دلته ښكلې ډېرې دي خو لاس د وېرې نه وروړم

 لي ما د يار په ياد شړلي ديماته چې راغ

 

 هره شېبه ژاړم ستا د مينې د غمو سره

 داسې راته ښكاري تا هم ما پسې ژړلي دي

 

 نن مې سترګه رپي ښايي تا سره ديدن وكړم

 لارې د راتلو مې درله هر وختې څارلې دي

 

 نه كوم ګومان چې بې له تا به ژوند امكان لري

 كتلي ديستا بېلتون ته ما د مرګ په سترګه تل 

 

4- 1- 1993 

 پطر بورګ

 

 

 شــــونډې

 خيال كې جوړ كړمه د مينې تود پالنګ

 پكې ونيسم جانان خپل څنګ په څنګ

 

 زه د خلكو د خندا شومه په مينه

 خو جانان مې هېڅ ودرېږي نه په ننګ

 

 زما شونډې د بېلتون باد ووهلې

 داسې وچې لكه دېګ چې وكړي منګ

 

 خبرد جانان د وفا هېڅ نشته 

 زه يې تل په سر غماز سره په جنګ

 

 زه به دې ښكلې دنيا باندې څه وكړم

 چې مې ښكلې پېغلې نه راځي په څنګ

 

 چاته سور ګل بختور شي چاته زېړ ګل

 ماته ګل بختور نه شو په هېڅ رنګ

 خياله ستا په برخه ليك كې به همدا وي

 چې مدام دې پښې ښويېږي له ګړنګ

 

17- 9- 1370 

 

 

 اجــــــل

 ليلا بېګاه مې خوب كې ستا وربل ليدلى و

 دا خپل زړه خو مې ستا د شونډو غل ليدلى و

 يوازې ستا د مخ خيال راسره و په تيارو كې

 په پټو سترګو ما د غم اجل ليدلى و

 

 چې سترګې مې كړې خلاصې سپين سهار و شپه وه تېره

 د شپې تياره كې ما يو خيالي ګل ليدلى و

 

 ديدن د ليلا كله شي كېدى د ورځې مې

 په خوب كې مې د تورو سترګو ځل ليدلى و

 

 د مينې مستي وه خود سهار هستي نېستي كړه

 ژوندى مې د مين شاعر غزل ليدلى و

13- 9- 1370 

 

 

 خـــــبرې

 كه هر څو بدې ګڼې زما خبرې

 خو يو ځل واوره زما ليلا خبرې

 

 اوس زه ستا د مينې هغه لېونى يم

 لك زما او ستا خبرېچې كوي خ

 

 كه باور دې زما مينه باندې نوي

 لږې واوره بيا د شاوخوا خبرې

 

 زه نيمګړې خاطرې په كاغذ ليكم

 ستا هر ناز كوي دنيا دنيا خبرې

 

 

 نړيوال ډېرې خبرې كړي خو واوره

 په ما ښې لګي د خوږ اشنا خبرې

 

 چې ته مخامخ خندا شاته ښكنځل كړې

 دغه خلك كوي خامخا خبرې

 

 ګوره سترګې مې دا ستا مخكې شرمېږي

 د كاغذ په مخ درلېږم دا خبرې

 

 كه په اور باندې يې وسېځې كاغذ دى

 ما پخپل زړګي ليكلې ستا خبرې

 

 د ژوندون استازي

 د شپې تيارې ستا د بېلتون استازي

 وړانګي د لمر د سباوون استازي

 

 سباوون ستا د مخ په څېر روښانه

 ستازيدا روښنايي وي د ژوندون ا

 

 يوازې نن شعر بې له درده ليكم

 ستا نه هم غواړم د بدلون استازي

 

 راشه يو ځاى شو او يو زړه شو سره

 راوړه په ژوند د پيوستون استازي

 كه هر څو ستا د مينې خيال ساتمه

 بس ته رالېږې د جنون استازي

9- 7- 1370 

 

 پـــــــخلاينه

 په ناروا كې نن روا ښكاره شوه

 ليلا كې نن حيا ښكاره شوهچې په 

 

 نسيم خوښۍ څخه ګډا كوله

 چې د نرګس خوله كې خندا ښكاره شوه

 

 مرور بېرته پخلاينه وكړه

 چې پښتنې كې مينه بيا ښكاره شوه

 

 د هوس مړاوى بڼ مې وغوړېده

 چې د ساقي لاس كې مينا ښكاره شوه

 

 نيم ژوانده هيلې او نيم ژوانده ساه شي

 ښكاره شوهچې د ديدن تمه دا ستا 

 

 سپېرو ايرو كې د لعلونو په څېر

 د خيال قلم كې هم ښكلا ښكاره شوه

4- 12- 1369 

 

 

 خـــــــوږ نظر

 كله بلبل شم او سنبل خوښوم

 كله مين شم تور وربل خوښوم

 

 ستا د بېلتون په اور سوځېږمه زه

 چې درنه لرې يم اجل خوښوم

 

 اى ښكلې ناز پرېږده نخرې مه كوه

 شونډو خندا تل خوښومزه ستا د 

 

 يو خوږ نظر خو راته وكړه يو ځل

 په هر انداز كې ستا خندل خوښوم

 

 كه څوك پوښتنه كړي مين په څه يې

 وايم د يار د سترګو ځل خوښوم

 

 چې مې جانان په ننګرهار كې اوسي

 زه نه كنړ او نه كابل خوښوم

 

 چې د خالد د غزل تال پرې جوړوي

 مستا اننګي او موسكېدل خوښو 

7- 6- 1369 

 

 

 مـــــخ د جانان

 نن مې مينه كې ډوب شوى خپل ځان وليد

 د سپوږمۍ په څېر مې مخ د جانان وليد

 

 هغه زلفې چې يې ژوند راته تياره كړ

 د هغو زلفانو منځ مې روښان وليد

 

 نور به زه د يار نظر پسې نظر كړم

 چې مې سترګو د جانان كې خپل ځان وليد

 

 تويې نه كړمه له سترګوبيا به اوښكې 

 كه مې ستورى د وفا په اسمان وليد

 

 خداى)ج( دې نه كړي ښكلى يار رانه جدا نور

 بس دى يو ځل مې د مينې هجران وليد

 

 خالد مست د يار په مينه غزل وايي

 كه رټل يې د جانان هر زمان وليد

3- 8- 1369 

 

 

 ســــــوى كتاب

 غواړېزه خو ساقي نه يم چې له مانه شراب 

 ځه چېرې سپرلي ته د خزانه شباب غواړې

 

 اوس يې رژېدلې پاڼې څنګه زه راټولې كړم

 ته زما د مينې هغه سره سره ګلاب غواړې

 

 تل يم تا رټلي بد و ردو او ښكنځل باندې

 ته هيله له ما څخه د كوم ښه خطاب غواړې

 

 ما چې كړله مينه بس عذاب زما په برخه و

 مانه ځواب غواړېزه هغه مين يم اوس له 

 

 ستا بې وفايي چې سره لمبه كړلو او وسوځېد

 ته زما د هيلو هغه سوى كتاب غواړې

2- 7- 1369 

 ننګرهار درونټه

 

 پښتون احــــساس

 تر اوسه لږه لار شته د منزل تر رسېدو

 لا شونډې لږې لرې دي د يار تر ښكلېدو

 

 په هر قدم كې اوښكې تويول دي لار اغزنه

 لور تلل دي زړګى كله صبرېدو د مينې په

 

 كه نه مې كړلې خپله اى زما پښتنې مينې

 د ژوند په لار به څنګه ږدم قدم د لوړېدو

 

 پښتون سره چې مل نه وي پښتو پښتون احساس

 كه زه اوسم كه بل څوك سر يې دى د غوڅېدو

20- 10- 1369 

 

 

 بندي د غــــــم

 په ګلانو پېرزوينه د شبنم وي

 د ګلونو مخ پرې نم وي هر سهار چې

 

 خو پېرزو په ما ونه كړله جانان

 ځكه زړه مې همېشه بندي د غم وي

 

 د ژوند لاره ده لا ډېره راته پاتې

 خو د يار غم همېشه د زړه مرهم وي

 

 چې صنم ورته ووايم نو ښكنځل كړي

 چې په خپله نظر كړي نظر يې سم وي

 

 دا عجيبه نړۍ خداى)ج( ده پېدا كړې

 شي نو غرور ورسره هم وي چې ښايسته

 

 خياله ځه چېرې مظلوم حسن پيدا كړه

 د بډاى حسن خو توره د ظالم وي

18- 10- 1369 

 درونټه ننګرهار

 

 

 ســـــتا كاته

 ستا په نظر كې چې هر څه راځي

 زما نظر كې ستا كاته راځي

 

 هر څو كه ته يې په وفا نه كوې

 ستا د نظر غشي په زړه راځي

 

 كې بلېږي مينهډيوه مې ذهن 

 چې ډيوه نه وي نظر نه راځي

 

 اوښكو نن پرېږدئ چې ديدن وكړمه

 چې يار مې لاړ شي بيا به نه راځي

 

 د بېلتون ساعت د قيامت ورځ جوړوي

 چې اشنا وي قيامت په څه راځي

 

17- 9- 1367 

 

 خــــواږه دردونه

 خواږه دردونه مې سينه كې پټ دي

 د زړه ټپونه مې سينه كې پټ دي

 ستا د ياد ياد په يادولو ياره

 د غم يادونه مې سينه كې پټ دي

 

 ما د بېلتون په لمبو مه سېځه نور

 د زړه سوالونه مې سينه كې پټ دي

 

 كه د سينې اسرار ښكاره كړم درته

 ډېر جهانونه مې سينه كې پټ دي

 

 ټكور به نه شي د سينې ټپونه

 ډېر پرهرونه مې سينه كې پټ دي

1- 9- 1369 

 

 

 رنګين پسرلــــــى

 كه رنګين پسرلى بيا شي

 ښكلى يار به مې بيا راشي

 د خواږه اشنا تر څنګه

 د مودو مودو يوازې

 

 زړه مې يو دم په خندا شي

 كه رنګين پسرلى بيا شي

 ښكلى يار به مې بيا راشي

 چې يې ښكلې څېره وينم

 مړاوې هيلې مې تازه شي

 

 دردمند زړه مې لږ هوسا شي

 

 پسرلى بيا شيكه رنګين 

 ښكلى يار به مې بيا راشي

 هره كرښه چې ليكمه

 هره پاڼه چې تورومه

 

 ټوله مينه د ليلا شي

 

 كه رنګين پسرلى بيا شي

 ښكلى يار به مې بيا راشي

 شرابي سترګې يې ښكل كړم

 د نشې په هوسو كې

 

 ښكلې سترګې يې ځلا شي

 كه رنګين پسرلى بيا شي

 ښكلى يار به مې بيا راشي

 سرې شونډې چې ګل شي د يار

 تور ماران يې زلفې ول شي

 

 تن مې ټول يو دم حيا شي

 

 كه رنګين پسرلى بيا شي

 ښكلى يار به مې بيا راشي

 هر پړاو نه چې شم تېر

 هر قدم كې مې خوښي وي

 

 هر قدم راته وفا شي

 

 كه رنګين پسرلى بيا شي

 ښكلى يار به مې بيا راشي

 په تياره شانې جونګړې

 روښنايي شيستا د مينې 

 

 توره شپه به مې سبا شي

 كه رنګين پسرلى بيا شي

 ښكلى يار به مې بيا راشي

 چې د مينې باران وشو

 د بوډۍ د ټال په څېر

 

 رنګين خيال مې په هوا شي

 

 كه رنګين پسرلى بيا شي

 ښكلى يار به مې بيا راشي

1369 

 درونټه ننګرهار

 

 

 بـــــلبل

 كتل كادا چې يار راته په ناز باندې 

 د بڼو په غشو زما د زړه ويشتل كا

 

 د ګلاب په څېر يې شونډې غوړېدلې

 د ګلانو په څېر ډكه خوله خندل كا

 زركې هم ددې د تګ په تماشه وي

 په وينا كې د مينا په څېر ويل كا

 

 چې يې زړه شي چې ولجه د زړونو وكړي

 هغه دم په تورو سترګو بيا كجل كا

 

 حيران شيد نظر خاوند يې حسن ته 

 كه شاعر وي نو د شعر ديوان كامل كا

 

 د بلبل نغمې خوږې وي له هر سازه

 خيال به هم د يار په مينه ځان بلبل كا

17- 2- 1368 

 

 

 ښــــكلى ننګرهار

 د سپين غر په شنه لمن كې

 يو پراخه لاله زار دى

 

 اولسونه پكې اوسي

 دا خو ښكلى ننګرهار دى

 د نرګس غاټولو كور دى

 ګلونو نوبهار دىد 

 

 د دوستانو سره دوست

 تښتولى يې اغيار دى

 

 د تاريخ پاڼو كې نوم يې

 ليكل شوى افتخار دى

 

 ننګرهاره ستا په زړه كې

 د غازي امان مزار دى

 

 ننګرهار دې تل اباد وي

 خيال نه پاتې په كې يار دى

10- 9- 1369 

 

 ړونــــــد

 دا څه پسرلى دى چې ګلونه پكې نه وينم

 داره ده چې رنګونه پكې نه وينمڅه نن

 

 ګورمه زه چې د نړۍ انسانان څومره بد دي

 كلو كې لاره كړي د عصر لېوان څومره بد دي

 

 انسانيت په بينا سترګو باندې نه شي ليدى

 دغه بې مينې او ړانده بينايان څومره بد دي

 

 زما نړۍ د خيال انځور دى فسادونه پكې نه وينم

 چې رنګونه پكې نه وينم يوه بې رنګه ننداره ده

 

 دوى په خبرو يو د بل څخه ښاغلي ښكاري

 ورسره كېنم چې په زړه راته داغلي ښكاري

 دوى په ګيلو ګيلو نړۍ څخه زړه توري كړمه

 خو په باطن مړاوي ګلان راته اغلي ښكاري

 

 زه په خبرو كې تېروځم عملونه پكې نه وينم

 بې رنګه ژوند دى هېڅ رنګونه پكې نه وينم

27- 10- 1370 

 

 

 د شـــــعر ښكلا

 د ليلا د يارانې اخر همدا وي

 چې مين يې په بيديا باندې رضا وي

 روغ انسان د لېوني په شانې ګرځي

 چې د مينې په جادو څوك مبتلا وي

 

 نه يې خلك نه يې كور كلى خوښېږي

 ځناورو په څېر څېرمه په صحرا وي

 

 رنګ يې تك تور لكه اور كې چې وي سوى

 مدام خداى)ج( ته په زاريو په دعا وي

 

 ورنه غواړي خپله مينه

 كله سوال كله ژړا وي

 

 د ليلا د عشق جنون كې

 د مجنون دغه دنيا وي

 

 

 قيس مجنون شي لېونى شي

 همدغه د وخت سزا وي

 

 د مجنون د مرګه وروسته

 د هغه ياده وفا وي

 

 د ليلا او مجنون مينه

 د شاعر د شعر ښكلا وي

28- 9- 1370 

 

 ســــودا

 په خندا كې په ژړا شوه

 با وفا وه بې وفا شوه

 

 لاس يې ووېستو د غاړې

 بې حيا وه باحيا شوه

 

 نېغې سترګې يې كړې ټيټې

 ناڅاپي خپه ليلا شوه

 

 ما ويل ولې ژاړې ښكلې

 څه ګيله دې بيا له ما شوه

 

 ولې شوې له غېږې لرې

 مينه ستا ولې بلا شوه

 ويلې لاړ شه خيال مفلسه

 ستا تش جب ته مې سودا شوه

11- 2- 1370 

 

 د نرګـــــس حسن

 

 د غاټول ټوله ښكلا

 د يار له نازه لوګى

 

 د نرګس سپين حسن هم

 ستا له اندازه لوګى

 

 د ميو ډك خومونه

 د ساقي ټوله هستي

 

 د شوره ډك سرونه

 د نشو ټوله مستي

 

 ستا په خندا كې نغښتى

 د يوه سازه لوګى

 د نرګس سپين حسن هم

 ستا له اندازه لوګى

 

 د ځوانۍ ټول غرور

 د غيرت ډك زړګى

 

 د وجود جوړه خونه

 د عظمت ډك كورګى

 

 

 د يار په نرمه ژبه

 د يو اوّازه لوګى

 

 د نرګس سپين حسن هم

 ستا له اندازه لوګى

9- 7- 1370 

 

 

 ژونـــــد

 شين چمن واى د ګلانو

 ډله جوړه د مستانو

 په نړۍ كې هېڅ غم نه واى

 تود واى د رندانومحفل 

 

 هغه وخت به ژوند ژوند ياد شي

 هغه وخت به ژوند ابّاد شي

 

 بچ د غم د تاړاكونو

 لرې لرې د دردونو

 

 مينه وپېژني هر څوك

 زړه شي تش له ارمانونو

 

 هغه وخت به ژوند ژوند ياد شي

 هغه وخت به ژوند ابّاد شي

 

 

 د انسان ژوندون هوسا وى

 زړونه پاك د هر يو چا وى

 

 او وېره نه وى زړه كې غم

 درد زبون ورك په دنيا وى

 

 هغه وخت به ژوندون ښاد شي

 هغه وخت به ژوند ابّاد شي

12- 8- 1370 

 

 

 شـــــكايتونه

 زما غم رانه هېر كړي دي شعرونه

 درد ځپلى يمه نه وايم حالونه

 

 بيماري مې د دردونو حال نه وايي

 دردوي مې همېشه خواږه يادونه

 

 لا ژوندۍ دي په زړګي كېخاطرې مې 

 خو افسوس ليكلى نشمه نظمونه

 

 درد د مينې او هجران يو بل كې تاو دي

 ښكاري دا چې مې ډوبېږي غزلونه

 

 د درې كاله نه مې پس قلم را اخيستى

 لومړى كار مې شو ليكل شكايتونه

20- 9- 1995 

 

 په يورپ كـــــې

 ناولتوب ته مينه وايي خلك دلته

 دوا كوي يو بل تهچې شراب وڅښي 

 

 غولول دلته رواج په هر قدم دي

 اوښكې قدر نه لري پردي او خپل ته

 

 چې پيسې وركړې بادشاه يې هم خرڅېږي

 بې ګناه وژني سلام به كوي غل ته

 

 په كوڅو كې به خواره واره پراته وي

 د شرابو سيند راوړي وي ساحل ته

 

 چې رايادې خاطرې د خپل وطن شي

 ځان پورې كفن شيد يورپ جامې مې 

 

 بې وطنه بادشاهي هم مزه نه كړي

 كه په تخت د زاړه روم يا د لندن شي

 د و طن سپېره مخونه خواږه لګي

 د يورپ ښكلي مخونه دې قدغن شي

3- 2- 1993 

 

 خــــپل وطن

 

 د روسيې په سړه خاوره كې ايسار يم

 غواړم ووينم پيتاوى د خپل لمر

 

 وبې احساسه او سړې كوڅې د واور 

 ځار د واورو چې پرتې دي په سپين غر

 

 د بې ستورو اسمان لاندې شپې تېرېږي

 په ما بد لګېږي دلته مازديګر

 

 د كنړ د سيند اوبو نه يو ګوټ راكړئ

 خراب كړى مې مسكو اوبو ځيګر

 

 ارّام ژوند د پردېسۍ كې لېونى شوم

 رايادېږي راته خپل وطن كې شر

15- 1- 2003 

 

 د نرګـــــس ګلونه

 په يو لرې شان صحرا كې

 د پراخ سمندر څنګ ته

 

 د نرګس ګلونه شنه وو

 په خندا خندا هر لور ته

 

 په موسكي نظر كې مينه

 په هر چا پېرزو كوله

 

 ما هم پرانيسته ځولۍ د خپل نظر

 پكې رايې كړله مينه

 مينه مينه مينه

15- 4- 1369 

 ننګرهار درونټه

 هـــــيلې

 راوړ د سبا نسيم يې غوږ ته زېرى

 چې به بيا غوټۍ ګل كېږي

 انتظار نور ختم شوى

 په چمن به خوشبويي شي

 

 شنې غوټۍ به سره ګلان شي

 چې په هيلو د سبا وې

 اهّ چې ژوند ته هوسېږي

 

13- 9- 1369 

 ننګرهار درونټه

 

 

 پښتنـــــې

 چې مين دې په رخسار شوم پښتنې

 ستا د ښكلو سترګو ځار شوم پښتنې

 

 ستا نه پوهېدمهد ليدو په قدر 

 په ارمان ستا د ديدار شوم پښتنې

 

 بې وطنه ژوند د مرګ ارمان راوستى

 لېونى په بل ديار شوم پښتنې

 تاته مخامخ كتو كې څه اثر و

 انكاري وم په اقرار شوم پښتنې

 

 په خوږو د ژوندون ځكه اوس پوهېږم

 خالد ستا د غاړې هار شوم پښتنې

15- 1- 2003 

 

 

 وفــــــا

 صداقت كه دې وفا زړه كې ويكه 

 جانانه زه هم جفا نه غواړم

 

 د مينې اور كه دې په زړه اثر كړي

 ما هم د مينې زور ليدلى اشنا

 

 كه خوله دې غلې ده نو هم پوهېږم

 په چپو خولو كې ډېر رازونه پټ وي

 

 سترګې دې هم راته خبرې كوي

 خير كه سينه كې اوازونه پټ وي

15- 6- 1367 

 شونډو كې موسكا خپره شي چې ستا په

 زما په زړه كې تمنا خپره شي

 

 ښايست دې زر ځله نور هم زيات شي

 چې په څېره كې دې حيا خپره شي

14- 9- 1367 

 درونټه ننګرهار

 

 

 بــــــرخه ليك

 خداى)ج( پيدا كړي تور او سپين انسانان

 څوك بې كتابه څوك د دين پيروان

 

 څنګه څنګهدغه وېشنه د الله)ج( ده چې څوك 

 څوك پروت په ځمكه څوك اوچت تر اسمان

8- 10- 1369 

 

 شــــاعر

 زه شاعر يم ما ليدلې دا دنيا ده

 د څپې په شان يې مينه بې وفا ده

 زه نړۍ لټوم چې پاتې په وفا وي

 نه چې مينه يې په رنګ ددې دنيا وي

2- 7- 1369 

 

 

 تـــــېر شو

 تېر شوزما خو عمر ستا د وصل په ارمان كې 

 د طوفاني بېړۍ په څېر تل په طوفان كې تېر شو

 

 د غم څپېړو مې په مخ باندې داغونه ايښي

 د زخمي زړه طبيب مې لاړو په خپګان كې تېر شو

6- 7- 1367 

 

 ګــــرځم

 د مينتوب ساقي د مينې جام راكړه

 چې په ارمان يې زه ژوندى ګرځم

 د ښكلو سترګو نه الهام راكړه

 خندنى ګرځمچې يې په مينه 

 

 وخوړه ځواني د مينې غم زما

 د وصل شپې پسې ګړندى ګرځم

27- 6- 1367 

 

 

 د ګلونو پسرليه راشه راشه

 په راتلو دې مست بلبل شي

 

 چې د زړه غمونه لاړ شي

 چې د مينې غوټى ګل شي

22- 9- 1369 

 انتــــظار

 

 ستا انتظار په ما ماتم راولي

 هره ګړۍ راته يو غم راولي

 

 ۍ د ګودر لارې څارمهر ګړ 

 چې به مې كله خداى)ج( صنم راولي

 

3- 6- 1369 

 د عــــــشق ګناه

 عشقه لېونى دې كړمه زه هجران كې وسومه

 وصل ته مې زړه وي خو په دې ارمان كې وسومه

 مينه يو عذاب دى د ژوندون لار كې

 خدايږو زه په دې عذاب كې وسومه

 

 خلك د ځوانۍ نشه كې مست ګرځي

 د عشق ګناه باندې په خپل شباب كې وسومهزه 

6- 4- 1367 

 

 بربادي خو دغه نه ده چې به مړ شم

 هغه ورځ به زه تالا يم چې بې تا يم

 

 وصال نه غواړم ديدن خو به مو وشي

 بې ديدنه په مرګي باندې رضا يم

7- 10- 1370 

 

 

 خـــــوږې شېبې

 برايي يې سترګې ښكلې ښكارېدلې

 ې شرمېدلېمخامخ يې نه كتل

 تورې زلفې يې په ولو راپرتې وې

 نرمې شوندې يې بې واره رپېدلې

 

 د يار سترګو كې عجيبه شان ځلا وه

 د وصال په شپه كې شمعې بلېدلې

 

 غېږ په غېږ خوږې شېبې د يار په څنګ كې

 د برېښنا په شان په پړق كې تېرېدلې

 

 د وصال د شپې سهاره څه دې وكړه

 پېرزو كېدلېڅو شېبې دې په ما نه 

6- 9- 1367 

 

 چې د ذهن په هينداره كې مې ستا تصوير ښكاره شو

 ساده زړه مې د ژوندونه اهّواره شو

 

 دا به هم د كوم يو چا سپېرې ښېرا وې

 چې ليدل دې بس يوازې خاطره شو

7- 11- 1370 

 خــــــيال

 كله خال د يار د مخ شم

 كله خيال د يار د مخ شم

 

 تنګ شمچې يار شمعه شي پ

 د بېلتون له ژونده تنګ شم

 

 يار چې ګل شي زه بلبل شم

 يار چې مينه شي غزل شم

31- 3- 1369 

 

 

 ګل او بلبل

 نن بيا شو بلبل مست ستا په ليدو

 اى ګله ستا خندا كې بلبل څه اثر ليدو

 

 

 چمن كې سرو ګلونو ته د مينې نغمې بولي

 مين چې په ګلونو دى بلبل په چغېدو

 

 جوړ شوى بيا د مينې پسرلي كې اختر به و

 نو ځكه بلبل ژر ژر په چمن راڅرخېدو

23- 4- 1369 

 

 نن يې په سرو شونډو خندا نه وه

 نن يې مستي او ناز ادا نه وه

 

 پرون يې مسته په خندا دنيا كړه

 نن هغه مسته شان ليلا نه وه

20- 4- 1369 

 

 

 ګلونه په خندا شول پسرلى راغلى دى

 يو ځاى ګلالى راغى دىد سولې سره 

 

 سپړلي يې ګلونه د ورورۍ زموږه زړو كې

 د مينې او ورورۍ شين شينلى راغلى دى

30- 3- 1369 

 

 زما مينه د جنون ده خو خطا نه ده

 چې هر ګل بويوي د هغه چا نه ده

 چې د هرې ښكلې مخ پسې نظر كړي

 د هغوى مينه ريښتيا چې وفا نه ده

20- 3- 1369 

 

 ژوندون پيغامهاى د خوږ 

 اى د خوږ ژوندون ارمانه

 

 تا كې شته دي ډېر خوندونه

 اى د مينې خوږ دورانه

29- 6- 1367 

 

 كه هر څو اوښكې ودرومه نه ودرېږي

 خوار زړګى مې تل دتا پسې ژړېږي

 

 اوښكو جوړې كړلې لارې په رخسار

 چې جانان راڅخه ولې جدا كېږي

9- 8- 1369 

 

 چې څوك مينه په بهار كړي

 په غمونو به ځان خوار كړي

 چې كړي مينه په ريښتياوو

 ځان به ژوند سره اغيار كړي

26- 5- 1369 

 

 ســـــتا ياد

 چې ګلان زيات شــــــــي بلبلان زيات شي

 چې مستي ډېره شـــــــي خوبان زيات شي

 خوبان چې ډېر شــــــــــي لېونيان زيات شي

 زيات شي ستا ياد چې راشي كله په زړګي كې ارمان

26- 11- 1369 

 

 ګلونه لارې د سپرلو څاري

 غمونه لار د خوشالو څاري

 

 سپوږمۍ د شپې د راتلو تمه كوي

 سترګې مې لار ستا د راتلو څاري

31- 1- 1376 

 

 راغله ژړا چې مې ليلا رانغله

 نن يې وعده وه بې وفا رانغله

 زه به يې څنګه لاره نه څارمه

 رانغلهپرون رانغله او نن بيا 

28- 4- 1368 

 

 زمـــــا نظر

 زما نظر كې ټول جهان تياره دى

 لكه چې ذهن د نادان تياره دى

 

 نه يې سپوږمۍ او نه يې ستوري ښكاري

 په توره شپه كې شين اسمان تياره دى

 

 هسې خو هم دغه نړۍ كې ژوندون

 د هر بې كسه شان انسان تياره دى

 

 نن چې مې ستا په نوم قدم جګ كړى

 قدم كې مې روښان تياره دى په هر

13- 1- 1370 

 خيال چې د يار راسره مل شي

 په زړه مې اور د مينې بل شي

 

 د ديدن په شېبه يار ته كتى نه شم

 په كتو مې ځاى د يار د سترګو تل شي

19- 4- 1369 

 

 

 راته وخانده اى ګله د بهار

 ته چې خاندې راته ياد شي ښكلى يار

 

 وس نه برېږي بې خندا مې په بل كار

 په ژړا به مې خوشاله شي اغيار

22- 4- 1368 

 

 سپرلو كې اوسېدلم ما خزان ليدلى نه و

 اشنا وم د چمن ما بيابان ليدلى نه و

 

 د مينې په دنيا كې اوسېدلى وم همېش زه

 د يار سره يو ځاى وم ما هجران ليدلى نه و

 كابل -1368 -4 -17

 

 خبره مې د مينې تر جهانه رسېدلې

 د مينې ولوله مې تر ايمانه رسېدلې

 بېلتون زغملى نشمه جانانه ديدن راوړه

 د وصل تلوسه مې تر ارمانه رسېدلې

8- 4- 1368 

 د څو شېبو انتظار راته پېړۍ شي كله

 په انتظار انتظار تنګه نړۍ شي كله

 

 د ژمي شپه كې د بېلتون پالنګ هډونه سېځي

 لهيوازې ځان باندې توده د خوار شړۍ شي ك

22- 12- 1370 

 

 كه ته سترګې رانه واړوې جانانه

 سترګې اړومه زه له دې جهانه

 

 ستا د زلفو په ماښام كې چې شم ورك

 هله ووينم سپوږمۍ د مخ روښانه

5- 7- 1370 

 

 ستا ديدن راته سور اور شي

 ستا نظر چې په بل لور شي

 

 د رقيب سره چې وخاندې جانانه

 راته ګور شيلاندې ځمكه پاس اسمان مې 

31- 1- 1371 

 

 ساقي زه نن درنه صهبا غواړمه

 په ميخانه كې بيا غوغا غواړمه

 

 زه دې پيالې سره نن كار نه لرم

 كه راكوې ټوله مينا غواړمه

14- 3- 1370 

 

 خاطرو كې دې اوسېږم او ژړېږم

 له وختونو نه پټېږم او ژړېږم

 

 په تياره كې چې څوك ورك شي پروا نشته

 ې زه وركېږم او ژړېږمروښنايي ك

12- 1- 1371 

 

 رابه شي سپرلي ډېر خو بې تا چې وي پرې څه وكړم

 وبه وينم ښكلي بې وفا چې وي پرې څه وكړم

 

 خاندي كه دنيا راته له هرې خوا چې ته نه يې

(c) ketabton.com: The Digital Library



93 
 

Download from: ketabton.com 

 دا نړۍ بې ستا ټوله زما چې وي پرې څه وكړم

13- 1- 1370 

 

 شوهچې ستا د زلفو خوشبويي مې په كوڅې خپره 

 توره تياره د رقيبانو په اسرې خپره شوه

 

 ستا مينه ناكه خندا نن زما په زړه كې ګلې

 لكه سور شال د شهيد زړه په مقبرې خپره شوه

8- 1- 1370 

 

 نن مې په زړه د ګل وږمه راغله

 چې مې ليلا نن په كوڅه راغله

 

 شونډې كه وچې وې خو ومسكېدې

 چې د خندا د بڼ څپه راغله

20- 12- 1369 

 

 ستا د هوښيار نظر په دام راغلم

 راتلم راتلم د عشق په جام راغلم

 

 ما د رڼا په لور تكل كړى و

 خو ستا د زلفو په ماښام راغلم

15- 12- 1369 

 

 د ګلونو وږمې

 روڼ سبا نسيم روان شو د ګل خوا ته

 توره شپه كې نڅېدو د غرونو شاته

 

 ويل مې څه له هر سبا راځې ته بڼ ته؟

 وړم وږمې د ګلو هرې خوا تهويلې 

 

 ويل مې دا ښېګڼه چا سره كوې ته؟

 ويلې دا د ژوند پيغام ټولې دنيا ته

13- 12- 1369 

 

 زما د ژوند د تور ماښام د تورو شپو ملګرې

 د بېلتون وخت كې د بې واره اوسېلو ملګرې

 

 د سپين سبا د رسېدو په اميدونو كې مل

 ملګرېد مينې ژوند كې د بېلتون د تېرېدو 

5- 5- 1367 

 ستا د سترګو نشه زياته له شراب

 لا به كم وي چې لوګى كړم ترې شباب

 ته نازونه كړه ستايل يې زما كار دى

 يوه ورځ به ترېنه جوړ كړمه كتاب

15- 1- 1370 

 

 شنه غوټۍ وغوړېږي سور ګل شي

 بختور ګل وي چې ځاى يې په وربل شي

 

 وربل ګل كړيخداى)ج( دې ما هم د جانان د 

 چې د هر رقيب په زړه باندې اور بل شي

15- 1- 1370 

 

 زما د هيلو غوټۍ مخ په غوړېدو دي

 د سپرلي وږمې ورو ورو په زياتېدو دي

 

 ورځ په ورځ غوټۍ د مينې سره ګلان شي

 په سپرلي كې د يار سترګې د ليدو دي

15- 1- 1370 

 كه ته ټوله نړۍ پاكه كړې د غم

 خت لري هر دمغم زما سره امو 

 

 په ليدو يې هر وګړى حيرانېږي

 كه څوك وګوري زما د زړګي چم

27- 1- 1370 

 

 هلته د ژوندون هيله نڅا كوي

 هلته انسانان ژوند په ريښتيا كوي

 

 چېرته چې د سولې مرغۍ الوځي

 هلته مينه خوند بيا د ليلا كوي

18- 12- 1369 

 

 

 زمــــــونږ ميكده

 خپل شراب ديزموږ خپله ميكده ده 

 دلته هر څه چې اړتيا وي بې حساب دي

 

 دلته خپله شونډې خپل جام ته رسېږي

 دلته هر ساقي په خپل حساب پوهېږي

 دلته هر رند د رندۍ په قانون ګرځي

 دلته هر كاواك قدمه انسان پرزي

23- 1- 1370 

 

 ګل

 د پرون شنه غوټۍ وي

 د نن چې سور ګل شي

 سبا ته پاڼې رژوي

 شي خاورې غندل

 ژوند هم د ګل په شان دى

 هره ورځ يې رنګ بدل شي

 

 

 ګــــــناه

 دلته چې قدم څوك په ريښتيا كېږدي

 خلك يې نوم ورله جفا كېږدي

 

 دلته بازار د تهمت ښه ګرم دى

 دلته وفا كول يو لوى شرم دى

 خدايه ددې ځايه پنا غواړمه

 د جانان شونډو نه ګناه غواړمه

7- 2- 70 

 

 مشكو د ختن راځيدا بوى د 

 كه مې بادونه د وطن راځي

 

 په مساپرو وطنوال خوږ لګي

 لكه دارو يې په بدن راځي

31- 1- 1370 

 

 

 د نارنـــــج ګل

 نن په ښكلي ننګرهار كې د نارنج د ګل مېله ده

 ستا ديدن ته مې جانانه ځكه ډېره تلوسه ده

 

 د نارنج د ګلو بوى كې ننګرهار ټول عطرګين دى

 نو جوړه كړې په چمن بيا هل هله دهبوراګا

18- 1- 1371 

 

 ستا يادونه چې راياد شي كله كله

 دا ناښاد زړه مې پرې ښاد شي كله كله

 

 

 كه تا نه وينم نو ياد خو دې رالېږه

 چې د زړه بڼ پرې ابّاد شي كله كله

17- 10- 1992 

 پېښور

 

 

 د مينې زلـــــزله

 زلزلې كړهدا د زړه كلا مې ړنګه ستا د مينې 

 يا د بخت ظالم ګذار و يا خو ورانه زمانې كړه

 

 د يادونو درانه بار مې بې اجله مرګ نصيب كړ

 په قبره كې مې زړه تنګه ستا د مينې پلوشې كړه

 

 د وختونو په پنجره كې را ايسار لكه توتي شوم

 دا تعدا د هسك نه وشوه كه د مينې تلوسې كړه

24- 7- 1371 

 

 بهار پاتې شوشو ننګرهار پاتې 

 د سترګو تور د زړه دلدار پاتې شو

 

 شوم بې وطنه خپل پښتون وطن كې

 ژوند رانه پاتې ټول قرار پاتې شو

21- 2- 1371 

 پېښور

 

 

 چې نظر مې په روا او ناروا شي

 په يو رنګ راته ښكاره غل او پاچا شو

 د ريښتياوو او د دروغو تميز نه كړي

 شي پروا نشته كه برباده دا دنيا

22- 2- 1371 

 پېښور زرګر ابّاد

 

 د زړه په قبر د وفا ډيوه بلېږي د سينې په هديره كې

 ذهن هم نن راته راوړل څو يادونه په تحفه كې

 

 د خوږو شپو څو خوږې خوږې كيسې هم پكې وشوې

 عقل سر نه كډه وكړه ترې روان شو جنازه كې

2- 2- 1371 

 نه شماوښكې بې رنګه دي اشنا څه پرې ليكلى 

 ليكم په وينو باندې ليك زړه صبرولى نه شم

 

 سترګې مې ستا لارې څاري وايم چې كله راځې

 ياد دې جانانه د خپل زړه څخه وېستلى نه شم

31- 1- 1370 

 

 يوه شېبه ديدن كړم ليلا مه مې ځه له خوا نه

 يو وارې شونډې راكړه چې خوشاله شم جانانه

 

 تنها يمد غم په دنياګۍ كې اوسېدلى تل 

 په غېږه كې ارّام راكړه زما د زړه ارمانه

27- 1- 1371 

 

 د زړه خبرې مې په خولې نه راځي

 چاته مې خولې باندې ګيلې نه راځي

 دښته كې پروت يم دايم كله راځي

 په دغه لاره قافلې نه راځي

28- 11- 1370 

 سبا ته بيا ورځ د ديدن ده زه به يار ووينم

 بيا د حسن ښار ووينمپه ښكلو سترګو كې به 

 

 خير دا د وخت ګذار به هم وزغمم ستا دپاره

 غواړم په سره ډولۍ كې تا يو ځل سينګار ووينم

13- 10- 1370 

 

 چې په رنګ ددې نړۍ څوك غلط نه شي

 په هغه انسان به غم مسلط نه شي

 

 د نړۍ په هر يو رنګ كې يو نيرنګ دى

 تش په يو كتو كې پام كړه غلط نه شي

1- 2- 1993 

 روسيه پتر بورګ

 

 چې په چا باندې شي تور د مينې پورې

 خلك كړي ورپسې زر خبرې نورې

 

 روغ سړى باسي بيديا ته چې مجنون شي

 كه هر څو ځان بچوي د عشق له سيوري

28- 5- 1370 

 راشه نذرانه ستا د ديدن مې اېښودلې ده

 ټوله نړۍ ستا په تمه اوس ما پرېښودلې ده

 بتكار يې چې ښكلا لرېته د قدرت هغه ا

 ستا ښكلا سپوږمۍ هم په ښكلا باندې غندلې ده

15- 5- 1370 

 

 ته زما د مينې دنيا ته مې اميدونه يې

 ته مې د زړګي ټوټه يې ته مې هوسونه يې

 

 ته مې د زړګي محفل كې شمعه د اميد شولې

 ته مې د دردمند زړه اواز ته مې فريادونه يې

2- 12- 1368 

 

 يار ته د بڼو لاندې كتل كومكله چې زه 

 نه پوهېږم ولې د خپل زړه عذابول كوم

 

 زما د محبت هنګامه ګرمه ښه ده ګرمه ښه

 تل يار ته دعا كړم نه ښېرا او نه ښكنځل كوم

10- 3- 1370 

 

(c) ketabton.com: The Digital Library



104 
 

Download from: ketabton.com 

 د سپوږمۍ رڼا ته څېرمه

 د ليلا سره په څنګ كې

 چې غم نه وي

 غېږ په غېږ

 شونډې په شونډو

 ارمانهژوند هغه وي بې 

1- 5- 1370 

 

 كه په ژبه يې هر څو وي ښې خبرې

 چې ناپاكه زړه لري درومه ترې لرې

 چې په يو دوه ځل خبره څوك پوه نه شو

 هوښيار نه وايي اوښانو ته سندرې

10- 7- 1370 

 

 لكه د مني زېړه پاڼه د باد ساز ته ناڅي

 لكه بېلتون ځپلى قيس د يار اواز ته ناڅي

 

 څخه خبر مجنون ته هوا راوړي د ليلا

 د بيديا شګې د مجنون د عشق انداز ته ناڅي

9- 7- 1370 

 مينه، مينه چې څوك كړي هغه خوارېږي

 ميينان همېش ځورېږي او كړېږي

 

 چې د چا برخه ليك درد او كړېده وي

 د هغوى ژوندون په هېڅ رنګ نه رغېږي

23- 8- 1370 

 

 څو خاطرې مې په زړګي كې شته دي

 نشته دا دنيا فاني دهارمان مې 

 

 نه ساتم زړه كې هېڅ هوس د ښكلو

 ځكه د ښكلو خو ښكلا فاني ده

9- 8- 1370 

 

 لكه چې سپينې ورېځې توره شپه كې تورې ښكاري

 داسې په مينه د بېلتون خبرې سپورې ښكاري

 

 چېرې غوټۍ په غوړېدو وي هلته نه ځي خزان

 زمونږه ملك كې د ژوندون خبرې نورې ښكاري

12- 3- 1370 

 مينه يې كړم له چانه ډار نه كړم

 زه يم مين بې مينې كار نه كړم

 

 اشنا چې هر څومره جدا وي رانه

 زه يې خاطر ساتم انكار نه كړم

21- 6- 1368 

 

 يا به جام د شونډو واخلم د ګلفام نه

 يا به تېر شمه د مينې د انجام نه

 

 كه يې جام راكړ نو سر به ورنه ځار كړم

 تېر يمه له دغسې ارّام نهكه نه 

15- 12- 1370 

 

 جام مې پورته كړ او ياد مې خپل جانان كړ

 په سجده شومه او ياد مې لوى سبحان كړ

 

 د يوه هم سود رانغى نه د خداى)ج( نه د جانان

 لا همغسې مې شپه وه د بېلتون او د هجران

6- 5- 1370 

 اى د ميو جامه نن جانان رانه خپه شو

 مل شه چې نن شعر رانه ګيله شونن راسره 

 

 ښكلې مې په مينه چې نن بيا راغلله غېږې ته

 بل چاته مې پام و چې جانان مې سره لمبه شو

9- 2- 1370 

 

 قـــــــــلم

 كاغذ اوښكې وچولې د قلم

 ويلې مه ژاړه زما ويرجن صنم

 

 خو قلم د يار بېلتون انځورولو

 ويلې څه كړم د جانان د مينې غم

11- 11- 1369 

 

 د شنو درو وطن

 چې ښايست يې په جهان كې ليدى نه شم

 دا د شنو درو وطن افغانستان دى

 

 پښتانه په كې اوسېږي زمونږ كور دى

 اتلواله كې يې نوم په ټول جهان دى

6- 9- 1367 

 

 نه ګيله لرم د ژمي نه خزانه

 نه خفه يم د سيلۍ نه د طوفانه

 

 نه د چا په ناكامۍ او بدو خوښ يم

 له خدايه وېره نه كړم له بل چا نهبې 

13- 1- 1368 

 

 

 پښتونـــخوا

 كه په مينه د پښتو باندې سنګسار شم

 زه پښتون يم پښتونخوا له تا به ځار شم

 

 په كږو سترګو چې تاته نظر وكړي

 د هغو سترګو په منځ كې به زه خار شم

9- 6- 1369 

 

 دلته

 دلته خاوره د پښتو ده

 دلته هر څه د پښتو دي

 دغه مېنه د جرګو ده

 دلته هر څه په جرګو دي

 

 د جګړې نه يې زړه تور دى

 كونډې رنډې په زارو دي

 

 تور پړوني لا ډېرېږي

 دغه زېري د جګړو دي

15- 4- 1369 

 

 پسرلـــــــــيه

 په چمن پسرلى راغى

 د صحرا لمنې شنې شوې

 

 د ګلونو موسم بيا شو

 هره خوا نړۍ زرغونه

 پسرليه ستا په غېږ كې

 زما څو هيلې ايرې شوې

 

 نن مې بيا څو جنازې

 د لحد په حواله شوې

 

 ستا په هر رنګه خوبۍ كې

 زمونږ برخه هديرې شوې

 

 تانه نه غواړم ګلونه

 راله مه رژوه ګل

 

 ته د ژوند پيغام راوړونكى

 ولې مونږ ته جنازې شوې

 

 ماته ګل د سولې راوړه

 د اغزو ګېډۍ به څه كړم

 

 نه وود خيال شعر له برېښه 

 نن د درد سوې نغمې شوې

24- 1- 1370 

 

 غــــــــندو

 زمونږه لاره ده د روغې جوړې مينې ورورۍ

 چې زمونږ لار نه مني هغسې فكرونه غندو

 چې د دنيا په مينه مينه د انسان خرڅوي

 كه د مسلم وي كه كافر دغسې زړونه غندو

 كه په كې نه وي افغاني غرور د خلكو مينه

 زړونه او بې ځايه غرورونه غندوبې مينې 

 

 د جهالت توره تياره كې د ړندو په څېر

 د څو ناپوهو د تياره ذهن خيالونه غندو

12- 12- 1369 

 

 احساس مړ دى كه مړه شوي انسانان دي

 په دې ځمكه انسان ژوند كړى كه وحشيان دي

 

 په هر ځاى وينې تويېږي دا په څه د انسانانو

 خواخوږي كه له سره يتيمان ديدلته شته د چا 

18- 11- 1370 

 

 ملنګ جـــــان

 ستا د شعر رڼا چې تللې په كوم خوا ده

 راته ښكاري هغه سيمه پښتونخوا ده

 دا خوږه نغمه چې راغله تر غوږونو

 روح افزا د چا د مينې كه ليلا ده

 

 چې د غه خپله جنازه په اوږو تل ګرځوم

 مل ګرځومجانانه ستا غم به د ذهن سره 

 

 ما د بېلتون لارې ليدلې ډېر هوښيار ګرځمه

 چې زه پرې تاته در رسېږم د هغو لارو په پل ګرځوم

9- 2- 1993 

 پتر بورګ دريليوا كوڅه

 

 رانه پاتې غم ښادي د خپل پردي شوه

 چې مې برخه د خپل ملك مساپري شوه

 

 د وطن ښې خاطرې زما يادېږي

 د وطن نه جدايي مې مجبوري شوه

 

29- 3- 1993 

 بيلاروسيه ګوميل

 

 

(c) ketabton.com: The Digital Library



113 
 

Download from: ketabton.com 

 كـــــــنړ ته

 اى زما د سترګو توره

 اى زما كنړ سمسوره

 راته وايه د زړه حال ته

 د ترخو يادو احوال ته

 ستا سپېڅلي ماشومان چا

 ستا سپين ږيري او ځوانان چا

 ستا د شمعې پتنګان چا

 ستا چمن كې بلبلان چا

 چا په وينو ولړل

 كړلتور پړوني چا زيات 

 د سپېڅلو شهيدانو

 د پاك نيته خادمانو

 جنډې وسولې په اور كې

 كلى كور ستا ګډ په شور كې

 هنګامې د غم خپرې دي

 ستا په شاوخوا درو كې

 بيا د جنګ د اور لمبې دي

 ستا په دښتو او ميرو كې

 بيا ستا مينه په جوش راغله

 زمونږ پلو او په رګو كې

 ننګرهار به كړو ازّاد مونږ

 درځو دا ستا په لوريبيا 

 دښمنان به كړو برباد مونږ

 بيا درځو دا ستا په لوري

 ته ښايسته ماته يونان كې له اتنه

 ته يې ګران ماته په چين كې له ختنه

 په ښكلا كې كشمير كله در رسېږي

 ته يې خوږ په انګلستان كې له لندنه

 ستا د خاورو نه جوړ شوي خړ كورونه

 اشنګټنهوركوم نه په سپين كاخ د و 

 بيا هم ستا په لور روان يم

 اى زما خوږه وطنه

 تا به كړو ابّاد له سره

 اى زمونږ وجود او تنه

20- 2- 1368 

 

 اى د مينې ياره تل به ګرځم په اغزو باندې

 ستا د ديدن خيال به همېشه وړم په مغزو باندې

 

 زړه مې ناقراره دى ننګرهار راته يادېږي

 ننګرهار كې پښتنو باندېڅه به مې تېرېږي په 

(c) ketabton.com: The Digital Library



115 
 

Download from: ketabton.com 

 

15- 4- 1993 

 پتر بورګ

 

 لاړ شم خيال كې ښكلي ښارد لېونو ته

 په كې وكړمه نرر زه د مينې خاطرو ته

 

 يو وخت زه هم اوسېدلم په دې ښار كې

 اوس يې ګورمه دې ورانو كنډوالو ته

 

 د تنكۍ مينې په ياد يې يم راغلى

 لټوم رڼا د مينې تورو شپو ته

21- 3- 1993 

 

 

 غـــــړند ګل

 په زړه خبرې مې هوښيارې نه دي

 د سترګو اوښكې مې بېكارې نه دي

 د شرم څلى راته مه جوړوه

 د غم سندرې مې بې لارې نه دي

 زه به دا ستا په مينه څه وكړم

 د رقيب هيلې چې لا چارې نه دي

 د غړند ګل په څېرې سر ټيټوې

 جانانه سترګې دې خمارې نه دي

18- 2- 1998 

 روسيه

 

 

 ډار

 خير كه زه د لېونتوب په كوڅه لاړم

 د ښكلا د پېغلې كور راته معلوم شو

 زه نظر د لرې لرې پرې لرمه

 نږدې نه ورځم ډارېږم

 ډېرې سترګې راپسې دي

 چې ډوب نه شمه وېرېږم

1- 5- 1995 

 

 شوندې رپېږي د ليلا د شونډو ست غواړي

 سترګې ژړېږي د ليلا نه محبت غواړي

 

 دوه مصرۍ زړګي ته مركه جوړې كړې نن مې دا

 واوره اشنا ستا نه د مينې صداقت غواړي

 اشـــــــنا

 راشه چې دواړه سره كېنو اشنا

 يو څو خبرې سپينې سپينې وكړو

 

 د زړونو پټې غوټۍ وبه سپړو

 د پردېسۍ كيسې په مينې وكړو

6- 6- 2004 

 

 د جنونه مې د مينې ياد بيدار كړي

 مينې دا ريبار كړيپه ما ظلم ستا د 

 

 سترګې پټې كړمه خداى)ج( ته زاري وكړم

 چې نظر كې راته جوړ تصوير د يار كړي

 

 نه پوهېږم څه ګناه به مې وي كړې

 چې په خيال كې دې خداى)ج( بند په ما ديدار كړي

 نن عجيبه شان احساس راپيدا شوى

 ستا اوّاز مې په غوږونو كې سنګار كړي

 

 نصيب شوكه دې يو ځلې ديدن زما 

 زما خوار زخمي زړګى به پرې قرار كړي

 

 ځه خالده ځولۍ نيسه خداى)ج( رحيم دى

 كېږي ستا په برخه هم د ديدن وار كړي

13- 6- 2000 

 مسكو

 

 

 د زړه كيسې

 كه ميخانه شته نو رندان خو د وژلو نه دي

 كه غريبي شته غريبان خو د رټلو نه دي

 

 وليدلد ژوند په كمه فاصله كې مې ډېر څه 

 زما د زړه كيسې عالم ته د كولو نه دي

 

 په كومه لاره روان كړى برخه ليك يمه زه

 د څه ګناه ده چې توبې د قبلولو نه دي

 

 د خاطر كلى مې وران شوى په كې هېڅ هم نشته

 د فكر ورانې كنډوالې د جوړولو نه دي

 كه ژوند همدا وي چې ته هغه مه كړه دا مه كوه

 دغه شپې خو د كولو نه ديد ژوند نه تېر يم 

 

 خالده صبر كوه دغه شپې به ښې شي اخّر

 كه اوښكې نه وچېږي سترګې د وېستلو نه دي

31- 5- 2001 

 مسكو

 

 

 انتــــــظار

 ستا انتظار تل د راتلو كومه

 مينې ستا لاره په لېمو كومه

 

 چې ته رانه شې هيلې وسوځېږي

 ځكه اصرار دې د راتلو كومه

 

 اندې ملكونه بخښمچې په بوسه ب

 خير دى كه ژوند د لېونو كومه

 

 ماته ژوندون هم يو پېغور ښكاري

 چې په ديار يې د پردو كومه

 زما خو مينه پښتنه خوښه ده

 ځكه يې تل خيال د پښتو كومه

 

 

 د راديو څپه شه راشه چې دې واورم

 بوڅ غوږونه ستا د غږه پسې ژاړم

 

 د سپين غر د غاړكۍ له غمو سپينې

 څو به لارې ستا ليدلو پسې څارم

 وينـــــم

 مينه دې ښكلې په لېمو كې وينم

 رضا كېدل دې په پلمو كې وينم

 

 ته چې راوګورې زما په لوري

 بيا نو نشه هسې اوبو كې وينم

 

 څو به زما او ستا په دې جګړه وي

 چې زه تا خپله په پردو كې وينم

 

 په ميينانو باندې تور لګوي

 و كې وينمڅه رواجونه پښتن

 تا چې مخ واړاوه د بل په لوري

 ځكه خالد په لېونو كې وينم

 

 تپــــــوس

 لاړې پاتې شوم يوازې

 خپل قسمت سره په لارې

 اوس به چاته زه نظر كړم

 چې تا توكړې راته لاړې

 په ګناه مې زه پوه نه شوم

 چې ته څه راځنې غواړې

 

 مينه

 سر په مينه كې د مينې فكر كړي

 مينې ذكر كړي قلم ځكه يو د

 د هغې زلفې بالښت شوې زما سر ته

 چې زما په زړه د نازه چكر كړي

 ما د غم په اوښكو لوند كړ تر سهاره

 څوك مې كله لوند ګرېوان ته نظر كړي

 ما ويل يار به تر قيامته راسره ځي

 خبر نه وم چې يوازې سفر كړي

 چې د مينې يار دې نيمه لار كې پرېږدي

 يا اختر كړيڅوك به څنګه پسرلى 

21- 9- 2001 

 

 ګــــــيله

 د برخې ګيله مند يمه چې شوم په بل ديار

 پرده مو ده ساتلې همت غواړم له غفار

 

 زما چې شي ساه تنګه يو مطلب ځانته پيدا كړم

 چې شاوخوا ته ګورم زړه مې ډك شي له ازّار

 

 چې مور مې په ژړا شي ځاى مې ورك شي په دې ځمكه

 رانه وركه به شي لارپه سمه به روان يم 

 

 خالده ما خو داسې اورېدلي دا ريښتيا دي

 چې هرې تورې شپې پسې راتلونكى وي سهار

2003 

 

 

 په ژړا مې نه پوهېږي شاوخوا

 په پردي ملك كې پردى لرم اشنا

 مينه ما ورسره كړې پښتنه ده

 خير كه پوهه نه شوه په دې زما ليلا

 

 ښايسته ګلونه چې ماليار نه لري

 لكه ماشوم چې مور او پلار نه لري

 

 زمونږ په بڼ كې غوټۍ غړندې شوې

 يا ماليار نشته يا پې كار نه لري

 

 وطـــــــنه

 نور به وچوي زړه مې ډك دى له ګيلو نه

 پس له دې ځنې توبه كړم د توبو نه

 

 خوږ وطنه غوږ شه حال د پښتنو ته

 چې بېل شوي ستا د خاورو د كوڅو نه

 

 ته يې اور د نفاق واچاوستا لمنې 

 هديرې يې درله جوړې كړې بڼو نه

 

 په نامه د سړيتوب به ارته غېږه

 خلاصوي وطنه تا دوى د سړو نه

 

 ځار وطنه ستا له غمه ځان راويښ كړه

 د پردو لاسونه لنډ كړه چې خلاص نه شې د پښتو نه

14- 10- 2002 

 

 ستړى مه شې

 

 پسرليه ستړى مه شې

 منتظرزه دې نه وم 

 ته له كومې خوا نه راغلې

 ولې زه نه وم خبر

 

 ته تنها يې پسرليه

 كه راوستى دې دلبر

14- 8- 2003 

 

 جام د شرابو راته واچوه

 چې مې په لار كې ميخانه نشته دى

 

 سفر مې ډېر اوږد دى

 او زما زړه كې حوصله نشته دى

 

 

 پښتو ژبـــــــه

 نشته ژبه چې خوږه وي د پښتو نه

 خلك چې ترخه وي پښتنو نهنشته 

 

 خدايه)ج( عقل ورته وركړې چې تباه شول

 دوى خپل نه شي بېلولى د پردو نه

 

 تر هغو به له ګړنګه راغورځېږي

 چې تر څو نيسي يو بل دوى له پښو نه

3- 3- 1372 

 

 څـــــوك يو

 مونږ رندان نه يو چې تمه له ساقي كړي

 مونږ ساقيان يو د رندانو په وطن كې

 نه يو چې هسې ګلان ستايي بلبلان

 مالياران يو د ګلونو په چمن كې

 

 نه ډارېږو له ټوپكو نه له تورو

 پښتنه وينه چلېږي مو بدن كې

 

 چې هر كله ګناه وغواړې زما نه

 زه تيار يمه زما د زړه جانانه

 

 ستا په مينه كې بري برخه زما ده

 زه پوهېږمه په دې له ډېر پخوا نه

11- 8- 2003 

 

 شــــــپه

 بيا شپه راغله زه يوازې شوم بستر كې

 بيا به ګرځي ستا خيالونه راته سر كې

 

 د بېلتون شپې په فكرونو لنډومه

 بيا به خوب كې لټوم تا سمه غر كې

 

 برخه ليكه غواړم ووينم نن ستوري د نژدې نه

 څو بڼكې د پرواز لپاره غواړمه وزر كې

22- 4- 2003 

 

 ســـــــتونزه

 نشته مخ ته تګ به راته ګران وي لاره

 نه پوهېږمه په كوم ځاى به جانان وي

 راشئ اوښكو چې زړګى خو مې لږ سپك شي

 په ژړا باندې د درد زغمل اسان وي

 

 د رقيب كلي ته څېرمه لاره ورك يم

 كه ناكام شم په خندا به زما واړه رقيبان وي

 

 زه له وخته لېونى يم

 زه له بخته لېونى يم

 

 وچې شونډې ګرځمدا چې 

 د ژوند سخته لېونى يم

 

 هغه ښكلي چې نازېږي په ښكلا

 سبا نه لري د نن كوي سودا

 تل د ځان سره د ځان په غم اخته وي

 نه د چا فكر كوي او نه پروا

 

 چې دښمن درته دېره شي په څېره كې د حبيب

 دوا نه لري د داسې رنځ طبيب

 بيا نو ځان مېښه كول هم ګټه نه كړي

 چا سره روا نه شي دا لوبه د نصيب چې د

20- 10- 2004 

 

 لوپټه له مخې لرې كړه شېرينې

 راته وخانده په مينې، مينې، مينې

 د پښتو د دېوال سيوري ته به كښېنو

 سره وبه كړو خبرې سپينې سپينې

30- 5- 2004 

 نظــــر

 زه د سپرلو نظر يم

 په خزان نه يم خبر

 د خوشالو نظر يم

 خبر په خپګان نه يم

 د مينې لاره څارم

 رقيبان ګوري راته

27- 7- 2001 

 

 د اسمان ستوري شمارم

 چې انتظار لنډ كړم

 ډارېږم له دې نه

 چې ستوري خلاص شي

 انتظار به څه كړم

 

 وران كلـــى

 د كلي وران دېوال ته

 ډډه وهلى ناست يم

 د كلي سيل كومه

 چې كنډواله پروت دى

 سيند غلى غلى درومي

 ولاړ دى غر حيران چوپ

 دلته توپان تېر شوى

 كه خلك وى

 ځواب به هم پيدا وى

 اوس نو حيران

 زه لكه غر ناست يم

 ځاى د پوښتنې نشته

 چې دلته څه تېر شوي

 دا كلى چا وران كړى

 سيند كې څپې نشته

 غر نه د باد دولۍ په څه نا الوځي

 مارغان هوا كې نشته

 ځمكه ساه نه وكاږي

 د كاله ړنګ انګړ كې

 ماته زانګو د ماشوم

 ژړا يې نه اورم

 زه په هېڅ نه پوهېږم

 د كلي خلك څه شو؟

 په كومه تري تم شو

 د كلي وران دېوال ته

 ډډه وهلى ناست يم

 د كلي سيل كومه

 چې كنډواله پروت دى

 د چا د لاسه وران؟

 چا نه خپه پروت دى؟

 

 د اوښكو په ډنډونو كې لمبا مې عادت نه دى

 ژړا مې عادت نه دىكه خپل كه د بل غم وي نو 

 

 د وار انتظار كړمه تلوسه د شيطان كار دى

 وعدو باندې وفا كوم جفا مې عادت نه دى

27- 7- 2001 

 چې د فكر غوټۍ ګل كله زما شي

 په كاغذ كې ترېنه جوړه ستا ښكلا شي

 چې د وچو شونډو ياد دې را تازه شي

 بيا د شنو لښتو ګوزار زما په ملا شي

23- 8- 2003 

 

 

 ډالــــۍ

 د وطن شاړو ميرو ته

 ډكو سيندو ته

 لوړو غرو ته

 زما كلي او كاله ته

 زمونږ جومات كې پزكو ته

 د پټو څنګ كې دېرو ته

 زيارتونو هديرو ته

 د ګودر د غاړې بڼ ته

 ګودرونو او منګو ته

 زمونږ د كلي جينكو ته

 نازولو او شينكو ته

 هم پګړو ته هم شملو ته

 هم زړو ته هم زلمو ته

 د يادونو خاطرو ته

 هلكتوب ته

 زلميتوب ته

 مانه پاتې هلته لرې

 د تور غر په خوره غېږ كې

 بې له سوچه -هسې خوب ته

31- 3- 2002 

 

 

 غزل

 اوښكې مې لاره د ګرېوان لټوي

 چيغې مې لاره د اسمان لټوي

 

 دا ستا كوڅه پل صراط ده كه څه

 چې هر سړى په لار د ځان لټوي

 

 ښايست زه هر څو چې وستايمه ستا

 ښكلا دې هر ځل بل بيان لټوي

 

 سترګې راواړوه چې مخامخ شو

 سترګې مې ستا د سترګو كان لټوي

18- 8- 2003 

 

 

 ـــمتقســ

 د قسمت سپېره څېره مې يو ځل بيا شوه تر نظره

 بخت ياري همېشه نه كړي شوه راياده دا خبره

 ما د ځان سره كول د خپل تېر وخت حسابونه

 كولى لا مې ماته ده وزره پرواز نه شمه

 چې د خپلې شړۍ حد پېژني څوك هغه خلك

 د ژوندون مزل كوي تل بې زيانه بې خطره

 زه د خپلو ارمانونو جنازه په اوږو وړمه

 لږ په حال مې ځان خبر كړه ظلم مه كوه دلبره

 بس همدا وس درنه غواړم خدايه)ج( رايې كړه ته ماله

 يو ځل له سره چې معلوم كړم ځانته ټول خپل پردي

6- 9- 2002 

 

 په شنو سترګو چې مين زه د جانان شوم

 عقل لاړه زه د زړه پسې روان شوم

 زه خو پوه وم مساپر خو مينه نه كړي

 خو د زړه په مقابل كې ناتوان شوم

14- 9- 2002 

 

 ځـــــواب

 خپله مې ځواب كړه تېر شوم له ريباره

 مينې ته مې وويل ځه په خپله لاره

 

 ې په زړه سخته وه هم ګيله له بخته وههم م

 زه په نصيب خوار يم څه ګيله له ياره

 

 نه يې هېرولى شم نه يې خپلولى شم

 يو ځل ديدن غواړم مرم له انتظاره

 

 ګټه ږدم په زړه باندې مهر مې په خوله باندې

 نه شومه منصور زه تښتمه له داره

 

 نه كوي سفر كې څوك مينه په بهر كې څوك

 يار نه اوړې يا د خپل ديارهيا به 

14- 9- 2002 

 

 خندا كه غواړې په دې لاره كې ژړا شته دى

 ارّام كه غواړې ځورېدل خو خامخا شته دى

(c) ketabton.com: The Digital Library



135 
 

Download from: ketabton.com 

 بيه د ښه ژوندون په سختو لارو تګ دى اشنا

 ثمر د صبر كې خوندونه د دنيا شته دى

27- 7- 2001 

 

 نن بيا اسمان ته ځير شومه چې ستوري تر نظر كړم

 د مينې ووايمه پوه مې پرې دلبر كړم سلام

 

 مسكوه ستا تياره اسمان كې ستوري ښكاره نه شول

 وطن كې رانه پاتې يار به څنګ په حال خبر كړم

7- 7- 2000 

 

 تـــوپير

 

 كور ته څېرمه

 په ډنډوكي كې لمبېږي

 كله سر اوبو كې ډوب كړي

 كله هسې پرې ښويېږي

 خو هغوى چې په هوا وي

 سيندونو څرخيپه بيديا 

 صحرايي ښكلې هيلۍ وي

 ازّادۍ باندې پوهېږي

4- 6- 1999 

 

 د غــــربت كيسه

 يا به مې له جله وژني يا مې په سيلاب وړي

 پوه يمه منزل نشته مزلونه مې سراب وړي

 

 څه بې مزې ژوند دى چې تېرېږي پردېسۍ كې

 هسې ګوړه ګوړه اورم ژوند به مې شراب وړي

 

 

 ورځې ستا په حال باندېژاړمه وطنه شپه او 

 څوك درنه بڼونه وړي او څوك درنه ګلاب وړي

 

 واوره د غربت كيسه چې څه له غمه ډكه ده

 څومره افغانان نن توهينونه بې حساب وړي

 

 خوږ وطنه ته ورته په چغو چغو وژاړه

 بيا وطن فروشه لقبونه د جناب وړي

 

 ښكلې د وطن به مې تر څو ګرځي غربت كې

 به يې له مخ څخه نقاب وړيباد د پردېسۍ 

5- 4- 2002 

 

 حال مې مه پوښته وطنه مساپر يم

 ستا نه لرې پردي ملك كې در په در يم

 

 چې مې ستا په بې وسۍ باندې نظر شي

 وس مې نه رسي نو شك مې شي چې نر يم

 

 درواغ

 ريښتيا نشته دلته خلكه

 دروغ په لوړه بيه پلورم

 چې په كوم نظر راګورې

 درګورمپه هغې نظر 

8- 3- 2003 

 

 

 

 زاري

 لويه خدايه)ج( لويه خدايه)ج(

 ارمانونه راته پرېږده

 د مستۍ ځنې زه تېر يم

 خپل دردونه راته پرېږده

 خير كه ستړى مساپر يم

 مزلونه راته پرېږده

 چې مرګونه پكې نه وي

 پروا يې نشته

 تكليفونه راته پرېږده

 د هستۍ ځنې دې تېر يم

 راته پرېږدهدا شلېدلي ګرېوانونه 

 كه ژوندون مو نصيب نه وي

 تش خيالونه راته پرېږده

29- 1- 2003 

 

 په نشه كې لېوني ګرځي حيران يم

 اى وطنه ستا بچي ډېر شو بې لارې

 په نشو باندې كارونه نه جوړېږي

 بايد ځان ته دوى پيدا كړي نورې لارې

4- 6- 1999 

 

 ستا په شپو خوب كې ليدل مې عادت شوي

 د د شعر ليكل مې عادت شويستا په يا

 مساپر يمه اختر مې اختر نه وي

 په ښاديو كې ژړل مې عادت شوي

20- 9- 1998 

 

 نن ولې مازديګر د تورې شپې په شانې ښكاري

 دا ځكه خوږ وطن د جېل خانې په شانې ښكاري

 

 مسكو كې راټول شوي يو توتيان يو په پنجرو كې

 كاريزمونږه تېر ژوندون د افسانې په شانې ښ

20- 9- 1998 

 

 په ښكلو ډك د مسكو ښار دى

 خو زما زړه كې ننګرهار دى

 

 په زړه ننګرهار ځكه اباد دى

 چې ما نه پاتې پكې يار دى

11- 3- 1999 

 

 تــــــــه

 ته تش نظر يې زه نظر د ژوندون

 ته تش باور كې زه باور په ژوندون

 د ژوند ښودانه مې دلداره ياد دي

 سفر د ژوندون ته تش ساه كاږې زه

 

 د تروږمۍ نه مه ډارېږه راځه

 زه يم رڼا سره خبر د ژوندون

11- 8- 2001 

 

 شنې لوخړې

 ګوره د چا د كوره وخوت لوګى

 د شنو لوخړو ژبې

 اسمان په قهر څټي

 د چا د روح جنازه

 د اور له منځه

 عزرائيل وكاږي

19- 8- 2001 

 

 د ژوندون په معنا پوه اوس افغانان دي

 خپله برخه خوښ څوك پښېمان ديڅوك په 

 

 د چا كور دې اور اخيستى د بل نه كوي پوښتنه

 څوك د جوړ كاله نه تښتي ترې روان دي

19- 8- 2001 

 

 ښكلى ښكاري ستا سينګار

 سوځوي مې په انګار

 ما په مينه ايمان راوړ

 په دې شومه ګناهګار

24- 7- 2001 

 

 الوځي سپرغۍ تورې ايرې شي ژر

 ېږي چې كيسې شي ژرژوند داسې تېر 

29- 8- 2001 

 

 د هټلر مزار ته غواړم ګلان يوسم

 ورته خاوره د ستالين د دالان يوسم

 د روسيې فاشيست د كړې ګناه زېرى

 لاس نيولى ورته سوى افغان يوسم

29- 7- 2001 

 افغان وروره! د اسد اته ويشتمه مبارك شه

 ژوند خوښي سوله وروري درته درك شه

 

 ك كې ستړى ستومان ګرځېد پردو په مل

 بې وطنه په غربت كې ژوند ستا ورك شه

12- 8- 2000 

 

 

 نصيحت

 د پردو سره د كور خبرې مه كړه

 لېونو سره د زور خبرې مه كړه

 

 خرو اوښانو ته رباب وهل بې ځاى دي

 زورور سره كمزور خبرې مه كړه

31- 7- 2001 

 

 د ناپوه سره پوه ګړېږې دادې ناپوهي ده

 ناپوهه سړي لار يا خو په غر يا په كوهي دهد 

26- 8- 2000 

 د توبې وخت رانه تېر شو

 له ژوندونه مې زړه سېر شو

 

 نه پوهېږم څه به وشي

 چې دې ياد هم رانه هېر شو

 د زړه حال ويلى نه شم

 اندېښنو لاندې چې زېر شو

15- 2- 2000 

 نه خندا په خولو كې شته دى او نه خوند

 ېرېږي دغه ژوندپه ترخو ورځو ت

 

 په غربت كې لرې لرې د وطنه او له خلكو

 په پراخه دنيا ګرځو داسې يو لكه چې بند

12- 2- 2000 

 

 زه پيدا كړمه انسان خداى)ج(

 په ملت يې كړم افغان خداى)ج(

 

 په مذهب يې مسلمان كړم

 يم ساتلى له شيطان خداى)ج(

 

 دا پېرزو يې په ما كړې

 چې راوړى مې ايمان خداى)ج(

 

 افغانان يې پرېښودلي

 ورنه اخلي امتحان خداى)ج(

 دنفاق كينې ته يې ګوري

 ورته ډېر پاتې حيران خداى)ج(

23- 8- 2001 

 

 خړې تېږې د معمار په انتظار دي

 وچ ډاګونه د ماليار په انتظار دي

 سيند مو بند غواړي سړكې مو قيرونه

 نښترونه د نجار په انتظار دي

1- 8- 2000 

 ستورو نه وينم په سرډك اسمان د 

 رايادېږي د خپل كلي مازديګر

 

 د جوړ شوو ښايستونو ستړى شوى يم

 نشته پېغلې پښتنې او نه ګودر

7- 4- 2002 

¯ 

 د شنيلي څخه سپرغۍ الوځي

 ګلان ژړا ته د ماليار ګوري

 

 وطن ناجوړ دى د نفاق په مرض

 بچي يې ځان ته اقتدار ګوري

19- 5- 2000 

¯ 

 غزل نه شومهمينه ته نه شوې زه 

 ساقي ته نه شوې زه محفل نه شومه

3- 3- 2001 

 

¯ 

 په خبرو چې بيان شي مينه نه ده

 په كتاب كې چې داستان شي مينه نه ده

 

 چې د سترګو په كتو كې پيدا كېږي

 چې په زړونو كې توپان شي مينه نه ده

5- 7- 1999 

¯ 

 زه هسې ستړى يم چې نوره شاعري نه كوم

 نوره دلداري نه كومداسې بې وسه يم چې 

 د بهر ژوند دى د وطن په حال خبر نه يمه

 يو وخت به ورشمه قسمت ته بې واري نه كوم

10- 1- 1999 

¯ 

 سپېره لكه په ډاګ باندې حيران پاتې يم

 بې خونده ژوندانه ته په ميدان پاتې يم

 

 د هيلو قافلې رانه شوې تېرې د ژوند لار كې

 يماوس ګرځمه مسكو كې پرېشان پاتې 

19- 6- 1999 

¯ 

 غټې سترګې غوړې شونډې غاړه دنګه

 چې ورګورم نشه شمه بې بنګه

10- 8- 2003 

¯ 

 انګور خوسا شي ترې شراب جوړ شي

 اوبه خوسا شي ترې حباب جوړ شي

 

 په چوپه خوله باندې حالونه وايي

 ډېرو پوښتنو نه ځواب جوړ شي

 

 ډېر بد نيتان به جنتيان كله شي

 ثواب جوړ شيګناه خوسا كړي ترې 

10- 8- 2003 

¯ 

 ( واوښتم0د ګودر د سر مين وم په ميترو)

 تورې سترګې مې وې خوښې اوس په شنو واوښتم

 

 ځار د مينې پښتنې نه چې به زړه كې اوسېدله

 چې پردۍ باندې مين شوم په توبو واوښتم

(2000) 

 

 پښـــــــتو

 خوږه ده لكه ګوړه ترخه لكه ژوندون

 لارې د لټونزما سره روانه په 

 

 دېره به په كوم ځاى شي پرېښې پښتنو

 مړه نه شي خدايه)ج( خير كړې رقيب كړى تړون

18- 6- 2003 

¯ 

 كه د توبې ځاى مې لرلى ما په تا څه كول

 كه د ښادۍ شپې مې كېدلى ما په تا څه كول

29- 6- 2001 

¯ 

 ويښوي ويده احساس اواز د مينې

 پټوي به بې غيرته راز د مينې

 واوري د زړه هيلې په ګډا شيچې يې 

 خوږ او ښكلى وي عالمه ساز د مينې

6- 10- 2002 

 

 (1)اهـــــــداء

 شپاړس كاله مات مړوند مې دى په غاړه

 بخته مات دې كړل هډونه راله واړه

 

 په سپرلي كې مې ستا يو ګل زرغون نه شو

 اوس نو څنګه تخت له داسې بخته غواړه

 قرباني كړيابراهيم چاړه را اخيستې 

 د بچي په ځاى يې پرې كړه ځانله غاړه

 دا ګلونه به جنت كې تنها نه وي

 ډېر پراته دي د كونړ د سيند په غاړه

 

 د شېخانو په جامه كې دلته راغى

 فرښتو سره روان شو اوس نو ژاړه

 

 د ارمانونو ګېډۍ

 د څو ګيلو نه مې زړه ډك شو څو ارمانه لرم

 كې ستا نه لرمتل به خپه يمه ګيله چې زړه 

(c) ketabton.com: The Digital Library



149 
 

Download from: ketabton.com 

 

 ستا د نظرونو نه مې زړه لوګى لوګى شو ښكلې

 زړه به مې وچوي راته ونه وايې چې تا نه لرم

 

 نذر دې راكړه د نظر سوالي راغلى يمه

 چې ته راوګورې پروا بيا د دنيا نه لرم

 

 څوك دې روښانه محلونو ته رابولي ښكلې

 زه مې جونګړه كې روښان زړه خو رڼا نه لرم

 

 ولوروه نورې ګيلې نشته ستانهنظر را 

 نورې ګيلې مې د وختونو د قضا نه لرم

 

 ارمانونو په ګېډۍ كې ستا فكرونه دي ټول 1د

 ارمان به ورك شي كه په خوا كې دې خندا نه لرم

30- 8- 2003 

 د سيوا ستوپل هوټل مسكو

 

 بـــــې قراره

 شرم دې پرېږده چې بې كاره ښكاري

 ښكاريغېږې ته راشه چې وزګاره 

 خلك خو وايي لېونۍ وي مينه

 دا زما مينه خو هوښياره ښكاري

 

 په دې پوهېږم چې خپه ده رانه

 پخلا كول يې سخته چاره ښكاري

 

 شونډې يې راكړې بيا يې پرېښودمه

 لكه چې پاتې شپه مې ناره ښكاري

 

 ښكلې خالد په غېږ كې بيا ونيسه

 شاعر زړګى يې بې قراره ښكاري

26- 9- 2001 

 مسكو

 

 توبه ګار

 نن مې مه چېړئ چې ووايم بربنډې

 چې په زړه مې دي خبرې هغه غونډې

 

 دا قسمت ځناور نه دى ستړى شوى

 سمه لار كې جوړوي دى راته كندې

 زه خو نه يم زورور او دى مې مروړي

 د ظالم په څېر وكاږي رانه منډې

 د خوبانو د ښايست يې توبه ګار كړم

 وي برندېكتى نه شمه كه سترګې مې 

 

 اى قسمته! لږ مې پرېږده چې تنها شم

 ستا د لاسه تېرومه ژوند د كونډې

 

 په مسكو كې دې هم سيوري ته روان يم

 كه نه ما به ښكلولې دغه غونډې منډې پنډې

 

 د وطنه راجدا شوم ستا له لاسه

 په دنيا زه بنجاره شوم ته مې ګنډې

 

 غلط شوى يې قسمته غنم نه يم

 غريب له ژرندې ولې باسې ما خالد

 مسكو 2001 -9 -9

 

 مــــهاجره

 د كابل په غېږ كې ډېره ځورېدلې يوه خور وه

 د افغان له كاله وتې مساپره په بل لور وه

 

 د ناخوالو د ژوندونه يې غوښتل چې رابهر شي

 ګوندې لرې له وطنه به دا وران ژوندون بهتر شي

 

 مور او پلار ورور ورسره شوه مساپره

 له قسمته ناخبرهدغه پېغله 

 

 د حالاتو چې تابع كله انسان شي

 د نادودو سره كلك لاس او ګرېوان شي

 چې په خاوره د تاجكو شوه دننه

 حال يې بد شو كه كوې رانه پوښتنه

 

 شپه او ورځ يې په ژړا او په خپګان شول

 په دې كړي نيت خپل لږ لږ پښېمان شول

 

 خو د ښه ژوندون هوس لا هم په كې و

 بد ژوندونه په تېښته لوڅې پښې ودوى له 

 

 لارښوونكى يې پيدا كړ چې افغان و

 د فرېب او غلا نه ډك چگټي انسان و

(c) ketabton.com: The Digital Library



153 
 

Download from: ketabton.com 

 

 )خوب است بريم( يې كول دوى شول تيار

 د اورګاډي دروازې ته شول قطار

 

 دوى په ډېره وېره شو دننه رېل كې

 سره وړاندې وروسته پاتې شول په ټېل كې

 

 باندې روان شوچې اورګاډي په پټلۍ 

 ټول تاجك قوم په شور او په فغان شو

 

 د هورا چكچكو شور شو هرې خوا ته

 دودكا او چرسو بوى جګ شو فضا ته

 

 د تاجك له خاورې ووتل په خير

 د ازبك په خاوره هم شولو ورتېر

 

 

 د قزاق له ځمكې روس ته واوښتل دوى

 د پردي مذهب تر پولې رسېدل دوى

 

 رګاډى راتم كړد روس خاوره كې يې او 

 دغه ځاى وه چې په پېغله يې جوړ غم كړ

 

 دغه پېغله چې پيدا كړه سرحديانو

 كړه ورګډه په ټولګي يې د بنديانو

 

 پېغلې فكر كړ چې اورګاډى روان شي

 دا به پرېږدي په خپل كړو به پښېمان شي

 

 مور او پلار يې ځكه نه كړه خپل خبر

 چې هغوى ورسره نه كړي رابهر

 

 پوهېده دا هغه روسيان ديپېغله نه 

 چې زموږه كاڼي بوټي ترې پرېشان دي

 

 د مسكو په لوري شو رېل ترې روان

 ځاى د پېغلې شو په لويه لار زندان

 

 دغه پېغله شوه جلا له مور او پلاره

 قسمت پرېښوده تنها په لويه لاره

 

 د هجرت دغه كيسه ده ډېره سخته

 خو راپيښه ده د خپل بخت او له تخته

 

 

 اسلامه هجرت كړو د كفر كور تهد 

 ټينګېدى نه شو د خپل اسلام دې زور ته

 

 دغه پېغله چې افغانه وه په خټه

 شوه ډېر ژر د افغاني خټې په لټه

 

 په زندان كې يوه پېغله وه تاجكه

 پوهېده په افغاني دودونو كلكه

 

 ډاډ يې وركړ دغه پېغلې د وطن ته

 چې څوك لاس دروړلى نه شي ستا بدن ته

 

 ورته وې ويل، چې دلته افغانان شته

 د كابل او كندهار هم د لغمان شته

 

 ستا به مرسته كړي چې كله شي ازّاد

 رسوي به تا حتمي تر خپل مراد

 دوى چې څوك و سرحدي زندان كې بند

 ټول يې ټول كړل او روان يې كړل په خوند

 

 په اورګاډي يې په زور ورخېژول

 ښكنځللا دپاسه يې په سپك انداز 

 

 درې زلمي پېغلې پيدا كړل افغانان وو

 ښه تكړه په اندامونو انسانان وو

 

 

 پېغلې وغوښتل له خداى ورته عمرونه

 ويلې دين په دنيا شولئ زما وروڼه

 

 چې په كومه لاره ځئ نو درسره ځم

 كه جنت وي كه دوزخ وي درسره زه ځم

 

 څوك په ويښه څوك ويده شو رېل روان

 ځوانان ورته حيرانپېغله ژاړي او 

 

 هغه وخت چې سترګې پټې كړلې ښكلې

 دې زلمو كړې ترېنه دواړه پښې بلې

 هغه ټول زلمي شول پټ په لار ددې نه

 راشه ياره چې خبر دې كړم كيسې نه

 

 ننني افغان ته تش نامه ده پاتې

 خدايه)ج( ما د داسي سست فطرته ساتې

 

 هغه وخت انسان د بل انسان په كار شي

 ورباندې راشي يا بيمار شي چې بلا

 

 د غمونو په منګولو كې تنها شوه

 چې راويښه دغه پېلغه په ژړا شوه

 

 درې ځوانانو وو دانګلي له اورګاډي

 اوس به دغه بد قسمته پېغله ژاړي

 

 

 د قسمته تښتېدل كه څه اسان وى

 نو به جوړ ژوندون د هر خاورې انسان وى

 

 08 -3 -5110 -خالد خيال څپه كښ بارګامي

 د تسليت پېغامونه

 

په ډېره خواشينۍ سره مو خبر تر لاسه كړ، چې ځوان شاعر او ليكوال او د )ټول افغان( ويب پاڼې همكار خالد بارګامى 

اداره په داسې حال كې، چې د  www.tolafghan.com د پردېسۍ په ژوند كې د تل لپاره سترګې پټې كړې، د

مړينه سخت خپګان ښكاره كوي دا ناوړه پېښه د هېواد او هېوادوالو لپاره يوه ستره خداى بښلي خالد بارګامي په 

ضايعه بولي او د خداى بښلي كورنۍ، خپلوانو او خواخوږو ته د جميل صبر غوښتنه كوي د دوى سره په دې خپګان 

 .كې ځانونه شريك بولي. روح دې ښاد او كارنامې دې د تاريخ تلپاتې ياد وي

 په درنښت

 ب الرحمان انګارمجي

 .د ټول افغان ويب پاڼې په استازيتوب

 

 

 خاټول، امريكا

 انا لله و انا اليه راجعون

 .لوى خداى دې ورته تر دې نړۍ ښه نړۍ او د نړۍ له اهله غوره اهل ور په برخه كړي

 .الله تعالى دې جنت او خپله رضا ور په برخه كړي

 

 خالد هادي، امريكا

 يه راجعونانا لله و انا ال

په دومره خواشينۍ سره، چې نور يې په زړه كې تم ځاى نه وي تېره اونۍ مې هم دا خبر د بي بي سي په راډيو كې 

 :د پېلوځې په خپرونه كې واورېد

 :په ډېر ځير مې ټوله اورېده خو كله، چې مې د ارواښاد په خپل ږغ كې دا څلوريزه واورېدله

 ه وركړئزما مړي ته كـــــــــــــفن درسر 

 ټپوســــــــــــــــــــــان راته پرېنږدئ په ټټر

 د وطن د مور لـــــــمنه كې مې كېږدئ

 د كابل خاورې مــــــــې وشيندئ په سر

په زړه كې مې يو ډول اور بل شو او نور مې د توان او طاقت حس له لاسه وركړ تر سترګو مې تړمې تړمې اوښكې 

 :راغلې او تر خولې مې راووتل

 هو! دا منم چې مرګه ځم درسره، دغه مې لاره

 خـــو قسم په خداى مه راځه بې وطنه بې دياره

زه په داسې حال كې، چې د هغه د جدايۍ غشى د ټولو پښتنو پر زړونو كې ښخ ګڼم د هغه كورنۍ ته د جميل صبر 

 :خواست كوم او هم ارواښاد ته خپل دغه شعر ډالۍ كوم

 !ارواښاد خالد بارګامي ته

 اى د مستو نغمو غره

 غم خوړلى مساپره

 اى پردېسه ځوانيمرګه

 اى د تورو شپو سحره

 

 كه ته هر خواته روان شې

 او له موږ څخه پنهان شې

 موږ دې پېژنو ته نه مرې

 كه په زر ځله هم روان شې

 

 ځكه ته خو يو همت يې

 يو احساس يې يو غيرت يې

 تا اجل نه شي خوړلاى

 ته غښتلى محبت يې

 

 دې نه شي ختمولاىمرګ 

 ژوند دې نه شي هېرولاى

 زموږ له زړونو څه ستا مينه

 قسمت نه شي پاكولاى

 

 ته خو مړ نه يې ژوندى يې

 يو اتل يې يو زمرى يې

 د پښتو د بڼ ګلابه

 زموږ د هيلو پسرلى يې

 

 

 ستا موركۍ وهي چغارې

 هره اوښكه كې خداى ښكاري

 ته خو مړ نه يې )خالده(

 ژاړيدا پر څه درپسې 

 

 يو وارخپل سر كړه راپورته

 ورته ووايه خپل مور ته

 چې مورجانې راته غوږ شه

 دا زما د نغمو شور ته

 

 دغه ستا شېرينه مينه

 ما مرګي ته هېڅ پرېږدينه

 زما رګونو كې لا غورځي

 پښتنه سپېڅلې وينه

 

 زما احساس او زما شعرونه

 ويښوي مړه اولسونه

 تل تر تله به ژوندى يم

 تاريخونهلړزوم به 

 

 پاڅوم به بيده زړونه

 چې پوره كړم ارمانونه

 مورې ستا كه باور نشته

 يو وار وپوښته دا غرونه

 

 دا كوڅې دا رباتونه

 دا د خاورو خام كورونه

 دغه خړ خړ دېوالونه

 دا ګودر دا چنارونه

 دغه مست مست كنړونه

 

 دغه ټوله شاهدان دي

 دا زما د زړه ياران دي

 مورجانېته باور وكړه 

 تر ايمان راباندې ګران دي

 

 تر هغو چې وي دا پاته

 زه ژوندى يمه و تاته

 مورې ستا )حيدري( زړه كې

 تل دعا كوه و ماته

 م كال د جولاى د مياشتې اتمه نېټه5111نيويارك د 

 

 

 طالب جان، امريكا

 انا لله و انا اليه راجعون

 .كل نفس ذائقآ الموت

دې غم كې د مرحوم له كورنۍ سره ځان شريك بولم د پالونكي څښتن له لويه درباره  زه په داسې حال كې، چې په

 .مرحوم ته د مغفرت او كورنۍ ته يې د صبر جميل غوښتونكى يم

 .اللهم اغفرنا واغفره اللهم احشره فى الانبياء والصديقين والشهداء وحسن اولئك رفيقا  

 .صحبه اجمعين. امّين يا رب العالمينوصلى الله على خير خلقه محمد و على اله و 

 

 سالوخان

 انا لله و انا اليه راجعون

 .د ځوانۍ د پسرلي په جوش او خروش كې وې، چې د ژوند غوټۍ دې ورژېده

په دې كار سره دې نه يوازې خپل خپلوان او دوستان غمجن شول؛ بلكې خپل مساپر وروڼه دې هم وژړول. ستا 

 .بې ځوابه پاتې شول. ياد به دې تل ژوندى ساتوډېرې پوښتنې او ارمانونه 

 .روح دې ښاد او الله)ج( دې تا او همدا رنګه موږ ټولو ته بښنه وكړي. )امّين(

 هوتك، امريكا

 انا لله و انا اليه راجعون

يارانو مرګ حق دى تېښنه نه ترې لرو د خداى جل جلاله حكم دى، چې كه په تړلو برجونو كې ياست هم؛ نو د اجل 

پرښته به مو ارومرو ښكار كړي؛ خو زور دا ځاى غواړي، چې نېكان او صالحان له ځمكې پورته كېږي او بدان يې 

ځاى نيسي. د ښاغلي بارګامي په څېر د لوستو او په هېواد مينو زلميو مرګ يوه ملي تراژيدي ده. د تېرو څو لسيزو 

شو، چې اوس موږ لوستي ځوان قشر له يوې بې سارې تشې په ترڅ كې زموږ هېواد له باتورانو شاه زلمو نه داسې تش 

سره مخامخ يو. په كمونستانو كې مو هم هغه د سر وتلي برېتور او غيرت شازلمي د اور د لمبو او د باروتو د لوخړو 

خوراك شول. د مجاهدينو له منځ نه مو هم هغه منلي او باتور زلمي ووژل شول. په طالبانو كې مو هم هغه ښكلي، 

نكي او نازك شازلمي له لاسه وركړل، چې د هغو ځاى ډكول تر قيامته پورې شوني نه دي. د شمالي ټلوالې په تشكيل ت

كې هم د زمرو په څېر پياوړي ځوانان او كاكه ګان خاورې شول او اوس؛ نو هماغه خشره مال پاتې دى، چې نه له 

 .ې د بوش په خدمت پورې تړلي ديافغانيت نه خبر دي او نه هم كوم ملي احساس لري. هر څه ي

په هر صورت خداى)ج( دې بارګامى وبښي او د بېوفا دنياګۍ د تنكيو ارمانونو صله دې خداى)ج( په اخرت كې د 

جنت په بڼه وركړي. باور وكړئ، چې ددغه زلمي د مرګ د خبر په اورېدو مې هسې سترګې سره راډكې شوې هغه 

 :شاعر څه ښه وايي

 نه د بــــــــــهار ديدا ياران لكه ګلو 

 د خزان په باد رژېږي درېغه درېغه

 .او بيا بارګامى؛ خو د يارانو يار و خداى)ج( دې په جنت كې له موږ سره ځاى وركړي امّين ثم امّين

پښتانه وايي، چې: سل دې ومره يو دې نه! دلته هغه يو منظور او هدف دى، چې نه يوازې د ځان؛ بلكې د ټولو لپاره 

ډېر وير او ناورين سره دادى د داسې غښتلي پښتون غم ته ناست يو، چې د هغو سلو څخه نه؛ بلكې هغه يو  وي. د

دى. انا لله و انا اليه راجعون. ټولې كورنۍ او دوستانو ته يې د رب العزت له درباره د زړه صبر او متوفي ته د جنت 

 .فردوس دعا كوم. امين يا رب العالمين

 

 اسلام دوست

 .ا لله و انا اليه راجعون، اللهم اجرني من مصيبتي و خلف لي خيرا  منهاان

بښونكى او مهربان خداى جل جلاله دې بارګامي ورور ته په جنت الفردوس كې ځاى وركړي او وارثانو ته يې د زړه 

 .يصبر او اجر عظيم نصيب كړي، پاك خداى جل جلاله دې د مرحوم په ټولو ګناهونو د عفوې قلم راكاږ

 !ډېرو قدرمنو لوستونكو

د مرګ څخه خلاصون ممكن نه دى هر چاته په خپل وخت سره مرګ راځي؛ خو ښه به دا وي، چې موږ او تاسو له 

مرګ نه وړاندې ژوند غنيمت وګڼو او د لوى خداى جل جلاله عبادت او بندګي په پوره مينه او اخلاص سره وكړو؛ 

 :اسو ته د تيار اوسېدو پيغام راكوي؛ ځكه رحمان بابا هم واييلكه څنګه، چې د يو چا مرګ هم موږ او ت

 هر زنده چې د مـــــــرده په قبر ورشي

 بس دى دومره نـــــصيحت په دا دنيا

 دا پاخه پاخه ســــــــرايونه او محلونه

 خو به وران شي عــــاقبت په دا دنيا

 :بل پلو بهايي جان هم دنيا پاتې كېدونكې ګڼي او وايي

 وطن به سره ګلان وي موږ به نه يو پر

 نوي نوي به مرغان وي موږ به نه يو

 ددې دور ودانۍ به شي خرابې

 نوي كلي به ودان وي موږ به نه يو

 په چمن به سرې او سپينې رمې ګرځي

 ښكته پورته به كوچيان وي موږ به نه يو

 شاعران به جوړوي غزلې نورې

 مطربان به غزل خوان وي موږ به نه يو

 ر به واړه شي فاني بهايي جانهنو 

 همېشه به حق سبحان وي موږ به نه يو

 

 

 عادل وطنمل

 الَّذِينَ ږِذَا ډَصَابتَهُْمْ مُصِيبَۍ قاَلوُا ږِنَّا للَِّهِ وَږِنَّا ږِليَهِْ راَجِعُونَ 

ې ه خپل دربار كالله دې ارواښاد خالد بارګامي ته جنت وركړي او اسلام او مسلمانانو ته دې يې كړي خدمتونه پ

 .قبول او منظور وګرځوي او كورنۍ ته دې يې صبر او اجر عظيم وركړي

 .د ازّاد اسلامي افغانستان په هيله

 طالب خان، امريكا

 كل نفس ذائقآ الموت

 

مرګ يوازېنى هغه حقيقت دى، چې په هېڅ بڼه ترې سترګې نه شي پټېدلاى. حقيقت دادى، چې موږ ټول بالاخره 

لارويان يو، هغه لاره، چې بارګامي صېب په مخه ونيوله، نن وي كه سبا دادى موږ به يې هم په مخه  د همدغې لارې

واخلو. مرګ هغه پديده ده، چې د لوى خداى جل جلاله له لوري د ټاكل شوي ضرب الاجل سره سم راځي. لوى 

يې دي، چې كله د چا اجل خداى جل جلاله دغه حقيقت ته په خپل معجز كتاب كې اشاره كړې ده او فرمايلي 

 .راشي؛ نو يوه شېبه به نه وړاندې شي او نه هم وروسته

 .د همدې اصل له مخې څوك په ترافيكي پېښو كې مړه شي، څوك په جګړو كې او څوك هم په خپل مرګ ومري

مساپرۍ بارګامى هم يو له هغو وروڼو څخه و، چې خداى پاك له موږ څخه په ځوانۍ كې واخيست. د پردېسۍ او 

 .مرګ د شهادت درجه لري، په ځوانۍ كې هم مرګ خورا لويه رتبه او اجر لري

موږ په داسې حال كې، چې په دغه غمجنه پېښه كې د مرحوم له كورنۍ سره ځان شريك بولو له لويه خدايه غواړو، 

او  زشونه يې عفوه كړيچې د بارګامي حشر له شهداوو او صالحينو سره وكړي، ټوله صغيره او كبيره ګناهونه او لغ

د لنډ دنيايي عمر په بدل كې ورته د جنت دايمي او تلپاتې خوږ ژوند او د حورو ديدن ور په برخه كړي. خداى پاك 

دې د رسول اكرم صلى الله عليه وسلم شفاعت ور په برخه كاندي خداى پاك دې كورنۍ ته په دغه مصيب كې 

 .كړي امين ثم امينصبر جميل او د هغې په بدل كې اجر جميل ور 

 انا لله و انا اليه راجعون

 

 توپان

 فږَِذَا جَاءَ ډَجَلهُُمْ لَا يسَْتډَْخِروُنَ سَاعَۍ وَلَا يسَْتقَْدِمُونَ 

خداى پاك)ج( دې بارګامى وبښي او خپلوانو ته دې يې د زړه صبر ورپه برخه كړي، موږ د بارګامي له كورنۍ سره 

 .خداى پاك)ج( دې يې عوض په دنيا او اخرت كې وركړيپه دې خپګان كې ځان شريك ګڼو 

 

 :رحمان بابا وايي

 كه دې سل چته مكان وي په دنيا كې

 مقبرې ته د مكان په نظر ګوره

 خدايه څه شو هغه ښكلي ښكلي خلك

 په ظاهر او باطن سپين سپېڅلي خلك

 هېڅ خندا مې له دې خلكو سره نه شي

 ژړوي مې هغه تللي تللي خلك

 

 :و بل شاعر څه ښه وايياو بيا ي

 دغه دوه ورځې ژوندون دى مرګى ورك شه

 سره خاندي به ټول كلى زه به مړ يم

 په مزار مې چې رادرومې خداى دپاره

 لږ شه ماته پښه نيولى زه به مړ يم

 

 

 غروال، جرمني

 !محترمو پتمنو خوېندو او ورڼو سلام عرض كوم

مړينې له امله د زړه له كومې خپله او د خپلې كورنۍ له خوا خواشيني دارواښاد او مغفور ورور خالد بارګامي د 

څرګندوم، لوى سبحان غفور غفار كريم ستار الله جل جلاله او شان عظمته دې دده روح ارّام او د برزخ له جمله 

و دده درنې عذابونو او سختيو سره د جمله اهل القبور الموْمنين و الموْمنات په خپل امن او امانت كې وساتي ا

 .كورنۍ او ټولو دوستانو او عزيزانو ته د پاك او كريم خداى)ج( څخه د جميل صبر او زغم غوښتونكى يم

 .ربنا و اليك المصير

 

د قدرمن ورور ښاغلي مجيب الرحمان انګار څخه په دې وسيله مننه كوم، چې د پښتو ليكوالو قدر او عزت كوي او 

ري او بشپړه توګه د "ټول افغان" پاڼې لپاره پر مخ بيايي، چې د )ټول افغان( پاڼې د خپله ژورنالستيكه دنده ډېره په ب

 !!!لا ښايست او خپرنيزې ودې موجب ګرځي. كور يې ډېر زيات ودان

 !د افغان مسلمان، بې ګناه ولس قاتلينو د محاكمې په هيله

 په درناوي

 

 ليلما الفت

 انا لله و انا اليه راجعون

و دې د همدې ځوانيمرګۍ عوض په هغه ابدي دنيا كې دركړي په رښتيا هم د پردېسۍ مرګ پاك خداى تعالى خ

 .شهادت دى

))زما پاك او مقدس خدايه! ته خو هغه مور او خوېندو ته د زړه صبر وركړه، چې خالد غوندې ځوان زوى يا ورور يې 

 .امّينځوانيمرګ شوى دى، ته خو د هغه بركت پر پاته ژوندي فاميل كېږده(( 

 :د ارواښاد خالد بارګامي په ياد د ښاغلي وګړپال شعر

 خـــــالده

 خلكو ستا په غم موږ سره غم ژړل

 غم سره جوړه وير و ماتم ژړل

 غم دې په غمونو كې وتلى و

 چا به ښه پرېمانه چا به كم ژړل

 اوښكې لارې لارې په هر مخ راتلې

 دومره دې غم دروند و چې ما هم ژړل

 حساس له مخې ژاړو ټولموږ خو د ا

 ومې ليد د ګل سره شبنم ژړل

 ډېرې سترګې نه وې په ژړا عادت

 ټولو به د يو بل سره سم ژړل

 برو دې اوچته جنازه كړله

 لرو دې بې وسه په تورخم ژړل

 ما غوښتل په وير دې غزل وليكم

 ګورم چې په ګوتو كې قلم ژړل

 يو وګړپال نه و چې ژړل به يې

 عالم ژړلما خو چې كتلو ټول 

 د ارواښاد خالد بارگامي لنډه پيژندنه

 د خـــــــــالد غمونو وكــــړې داسې چارې

 چې د زړه لــــه هيلو وينې وهــــــــي دارې

 موږ د ويــــــــر په وير پوه كړي دده وير يو

 زموږ كوكارې اوس له غم وهي كوكارې

په بحث فورمونو كې يې د غښتلي په نوم ليكنې  www.tolafghan.com ارواښاد خالد بارګامى چې د )ټول افغان(

مه نېټه په كنړ كې زېږېدلى.  51لمريز كال د ثور د مياشتې په 0821كولې، د ښاغلي حضرت ګل بارګامي زوى د 

ځوانيمرګ بارګامى لا د طب پوهنځي درېيم كال پاى ته نه و رسولى، چې په هېواد كې د خپل منځي جګړو اور بل 

يمي ادارې په پوځي مركزونو بدلې شوې. خالد هم د نورو زرګونو افغاني زلميانو په څېر نه يوازې له زده شو او تعل

 .كړې محروم شو؛ بلكې له هېواد نه وتلو ته هم اړ شو

خالد بارګامي د كډوالۍ دولس كلن ژوند په مسكو كې تېر كړ، هغه د كډوالۍ دروند پېټى په پوره مېړانه پورته كړ، 

پوهې، مېړانې، مهارت، رښتينولۍ او پښتونولۍ په جامه پوښلى افغان د ښه قلم خاوند، شاعر او ښه ليكوال خالد د 

و، د هغه د نوښت او بې پايو مرستو او هلو ځلو په نتيجه كې يو نيم كال دمخه په مسكو كې د افغاني ځوانو 

د په هڅو سره په مسكو كې په لسګونو فرهنګيانو ادبي ټولنه جوړه شوه. ددغې ادبې ټولنې او ځوانيمرګ خال

مشاعرې، ادبي غونډې او بنډارونه د ځينو پوهانو او شاعرانو د ياد غونډې جوړې شوې. په مسكو كې وروستۍ 

مشاعره هم د خالد بارګامي په نوښت او مشرۍ جوړه شوې وه، دا مشاعره د كډوالو د نړيوالې ورځې )د جون په 

جوړه شوې وه، چې يو زيات شمېر فرهنګيانو او فرهنګپالو پكې ګډون كړى و، په  شلمه نېټه( د مسكو په څنډو كې

دغه مشاعره كې د نورو لسګونو ويناوو او شعرونو تر څنګ د مرګ او جنازې په اړه دغه څلوريزه دده له خوا په 

 :كراتو زمزمه كېده

 زما مړي ته كـــــــــفن درسره وركړئ

 پرېنږدئ په ټټرټپوســــــــــــــــــان راته 

 د وطن د مور لـــمنه كې مې كېږدئ

 د كابل خاورې مـــې وشيندئ په سر

مرګي په ډېرې بې رحمۍ او بيړې سره دده ټولې ځوانې هيلې او لوړ اميدونه له خاورو سره خاورې كړل، نوموړى په 

لمريز 0838شتمه نېټه چې د م كال د جولاى د مياشتې په اته وي5111كالو په عمر د  52يوه ترافيكي پېښه كې د 

كال د زمري د مياشتې له اوومې نېټې سره سمون خوري په مسكو كې خپل ځان حق ته وسپاره او په خپله پلرنۍ 

 .هديره كې خاورو ته وسپارل شو

 انا لله و انا اليه راجعون

بې  د نوموړي دوستانو له مسكو څخه افغانستان ته دده د مړي په انتقالولو كې په مسكو كې مېشتو افغانانو او

 .درېغه همدردي او نه هېرېدونكې برخه اخيستې ده

 .د لوى خداى)ج( له دربار نه يې كورنۍ ته لوى صبر او ده ته د بښنې غوښتونكي يو

 په دردېدلي زړه

 ستاسې خوږمن ورور

 خاورې انګار

